
2 4 65Құрылыс – 
өркендеудің айғағы

Азаматтың 
ақ жолы

“Бизнес – қағидалардан 
тұратын қызық ойын”

ҚҰРМЕТ

Д.АҚМАҒАМБЕТОВА 
80 ЖАСТА

Бейсенбіде облыс әкімі 
Нұрлыбек Нәлібаев Қызылорда 

қаласының құрметті азаматы, 
«Ерен еңбегі үшін» медалінің иегері 

Дариха Ақмағамбетованы 80 жас 
мерейтойымен құттықтады.

Салтанатты жиында аймақ басшысы 
өңірдің өсіп-өркендеуіне еңбегі сіңген 
абзал жандардың жарқын жолы мен 
ғибратты ғұмырын өскелең ұрпаққа үлгі 
етіп, лайықты құрмет көрсету игі дәстүрге 
айналғанын атап өтті.

– Сізді ақ пейілді, дархан көңіл ді 
Сыр жұртшылығының атынан мерей-
тойыңызбен шын жүректен құт тық-
таймын! Еңбек жолыңызды ком сомол, 
партия ұйымдарында өзіңізге жүктеген 
міндеттерді қапысыз атқарудан бастап, 
Тәуелсіз Қазақстанның еңсе тіктеуіне, 
ел бірлігі мен берекесін берік қалауға 
күш-қайратыңызды жұм садыңыз. Адам-
гершілік, ақыл-парасат, даналық пен 
мейірбандыққа толы өнегеңіз ұрпаққа 
ұлағат болды. Қай кезде де жауапты 
қызметтің салмағын санамен, ауырлығын 
ар адалдығымен өлшей білген қасиетіңіз 
өзіңізді құрмет төріне шығарды, –  деді 
облыс әкімі.

Ет саудасымен айна лы-
сатын сату шы лар құс еті-
нің ішінде кең тарағаны 
әрі өтімдісі – тауық дейді. 
Қа ла мызда үйден бройлер 
тауығын өсіріп, оны кәсіп 
көзіне айналдырған Әйгерім 
Балмановамен пікірлесу сәті 
түскен еді.

– Өзіме дүкендегі мұз-
датылған тауық етінің дәмі 
ұнамайды. Бірақ балаларым 
сүйіп жейді. Неліктен үйден 
тауық өсіріп, оның етін сатып 
кәсіп ашпасқа деген ой келді. 
Осылайша үйде отырып, 

балапандарды өсіре бастадық. 
Межелі уақытта тауыққа ай-
нал ған бройлер құсын со-
йып, тапсырыстар орындай 
бастадық. Қазір тұрақты тұ-
ты нушыларымыз бар. Біз-
дегі тауық етіне ешқандай 
қоспа қосылмайды. Табиғи 
жолмен өсіреміз. Ол үшін 
біршама уақыт керек. Күніне 
4-5 тапсырыс орындаймыз. 
Келісі 1500 теңгеден. Бір 
тауықтың салмағы 2-3 келідей 
шығады. Жеңіл әрі сіңімді ас 
болғандықтан, құрамында 
пайдалы минералды заттар 

мол. Диетологтардың көбі 
адамның қалыптасып қалған 
тамақтану үрдісін өзгерту 
керек дегенді айтып жүр. 
Көбіне кішкентай балалары 
және үйінде үлкен кісілері 
барлар жиі тапсырыс беріп 
тұрады, – дейді ол.

Расымен бүгінде тауық 
және оның етінен дайын-
да латын тағам түрлері бала-
лардың сүйікті асына айнал-
ған. Көшелерде емін-еркін 
сатылымға шығып жатқан 
гриль, тауық қанаттары, 
наггетсы, KFS-ті барлық 
фаст фуд сататын кафелерден 
табасыз. Көбі осындай дайын 
тағамға үйренген. Алайда 
оның ден сау лыққа ти гізер 
зиянына көпшілік бас ауырт-
пайды. 

Sb
Айсәуле ҚАРАПАЕВА,
«Сыр бойы»

Ұлттық банктің ресми дерегіне сүйенсек, 2023 
жылдың қаңтарында ет және оның өнімдері

32 пайызға қымбаттаған.

«ОЛИМПТІҢ КҮЙРЕУІ»: 
Грек мифіндегі 
қазіргі қоғам бейнесі

Биболат СӘТЖАН,
«Сыр бойы»

Sb

Қызылорда жастар театры «Олимптің күйреуі» мифологиялық драмасын 
сахналады. Қойылымды тамашалауға Сыр еліне іссапармен келген ҚР 

Президентінің кеңесшісі Мәлік Отарбаев, облыс әкімінің орынбасары Нұрымбет 
Сақтағанов арнайы қатысты.

2025 жылға дейін толық тай 
пайдалануға беру жос пар ланып 
отырған жоба бо йынша алдағы 
уақытта ат қа рылатын жұмыс 
барысы облыс әкімі Нұрлыбек 
Нәлібаев тың төрағалығымен 
өт кен мәжілісте кеңінен тал-
қыланды.

Аймақ басшысы сөз ба сында 
Сыр өңірін елорда және көршілес 
облыстармен жалғайтын жолды 
қалпына келтіру жұмыстары ел 

Пре зидентінің тікелей бақы-
ла уында екенін айтты.  Жол -
дың жаңғыртылуы тек  жо лау-
шылар қатынасын ғана рет теп 
қоймай, облыстың әлеу  меттік-
экономикалық дамуы на оң әсер 
етеді.

– Өткен аптада өңір ге 
келген ҚР Үкіметі Ап па раты 
басшысының бірін ші орынбасары 
Ғабит Сыз   дықбеков «Қызылорда-
Жезқаз ған» автожолы құ ры лысы-

ның барысымен танысты. Аралау 
кезінде жо баға байланысты 
бірқатар өзекті мә селелер бар 
екендігі анықталды. Ендігі кезекте 
біз сол туындаған мәселелерді 
дер кезінде шешіп, құрылыс жұ-
мыстарын сапалы және уақытылы 
жүргізілуін қам тамасыз етуіміз 
қажет. Бұл – Мемлекет басшысы, 
Үкімет тарапынан тікелей 
бақылауда тұрған жо балардың 
бірі. Тұрғындар та рапынан 
көптеген жылдар бойы көтеріліп 
жатқан мәселенің ше шімін 
табуы Сыр өңірінің әлеу меттік-
экономикалық да муына оң әсерін 
беретіні сөзсіз, – деді облыс әкімі. 

Мәжіліс барысында 
«ҚазАвтоЖол» облыстық фи лиа-
лының директоры Ерұлан Жүнісов 
Сыр өңірі мен Арқаның арасын 
жалғайтын күре жолды қайта 
жаңғыртуға байланысты қажетті 

іс-шаралар атқарылып жат қанын 
жеткізді. Бұған байланысты 
жұмыстар өткен жылдан бастап 
қолға алынды. Күре жолдың 
ұзындығы Қы зылорда қаласы мен 
Ұлытау облысына дейінгі аралықта 
216 шақырымды құрайды.  Қазірге 
дейін жол салу жұмыстарын 
жүргізуге байланысты алты 
лот жарияланып, төртеуінің 
жеңімпазы анықталды. Жақында 
қалған екеуі бойынша конкурс 
жарияланып, жол құрылысын 
жүргізетін компаниялар белгілі 
болды. Бүгінгі күндері төрт лот 
негізінде жұмыстар басталды. 

– Жол салуға қажетті қиыршық 
тас Жаңақорған және Шиелі ау-
дандарынан жеткізілуде. Негізгі 
құрылыс жұмыстары алдағы 
наурыз айынан басталады деп 
жоспарланып отыр. Сондай-ақ, 
темір-бетон бұйымдарының 70-
80 пайызға жуығы дайын тұр. Ал 
Ресейден және Ақтау қаласынан 
тасымалданып жатқан битумның 
50-60 пайызға жуығы құрылыс 
басында бар, – деді Е.Жүнісов.

Төртінші лот бойынша жеңім-
паз атанған «Қыран» ком паниясы 
былтыр 10 шақырымға жуық 
жол бөлігіне асфальт төседі. 25 
шақырымға жуық аумағында қазір 
топырақ төсеу жұмыстарымен 
айналысуда. Оған қоса темір-
бетон бұйымдарының басым 
бөлігі жеткізілген. Осындай жұ-
мыстар бесінші және алтыншы 
лоттар бойынша жасалып, оған 
жауапты компаниялар жол салуға 
дайындығын пысықтауда. 

– Жаз айларында битум 
тапшы болады. Өткенде құрылыс 
басына барғанда ол артығымен 
жиналып жатқанын аңғардық. 
Ендігі кезекте сол жұмыстарды 
жалғастыра берген дұрыс. Барлық 
қажетті дүниелер мен битумның 
жеткілікті болуы қадағалансын. 
Бұл мақсатта оларды өндіретін 
компаниялармен тиісті келісім-
шарттар жасауға назар аударған 
дұрыс. 

«ҚЫЗЫЛОРДА-ЖЕЗҚАЗҒАН» ЖОЛЫ
көптен күткен жоба бастау алды

Sb
Әділжан ҮМБЕТ,
«Сыр бойы»

Сыр өңірін еліміздің орталық бөлігімен жалғайтын 
«Қызылорда-Жезқазған» күре жолы көпшіліктің ұзақ 

жылдан бері көтеріп келе жатқан мәселесі еді. Аймақтың 
әлеуметтік-экономикалық дамуына оң серпін беретін жоба 

қаншама уақыт бойы түйінді тақырыптың біріне айналды. 
Мемлекет басшысының тапсырмасы негізінде өткен 

жылдан бастап нақты жұмыс қолға алынды. Күре жол 
бойындағы іс-әрекетке қозғау түсті.

Тігін – тұнып
тұрған математика

ТАУЫҚ
ЕТІ:
құнардан 
қаупі 
күшті

10 млн 
теңгеден 
астам 
айыппұл 
салынды

Медициналық қалдықтарды 
жоюға аса ұқыптылықпен қараудың 

маңызды зор. Себебі қауіпті 
қалдықтарды жою талапқа сай 

жүргізілмесе,  қоқыс жинаушылар, 
медицина қызметкерлері, 

пациенттер, жалпы қоғам арасында 
инфекцияның таралуы нәтижесінде 
аурудың қайталама берілуіне үлкен 

қауіп төндіреді.

Аружан ЕРАЛЫ,
«Сыр бойы»

Сыр елінің дамуына, әлеу
меттік саланың, азаматтық сектор 
жұмысының алға жылжуына зор 
үлес қосқан Дариха Ақ мағам
бетқызына Қызылорда облысының 
Құрмет грамотасы табысталды. 

Мерейтой иесін облыстық 
арда герлер кеңесінің төрағасы 
Серік Дүйсенбаев, Қызылорда 
облы сының Құрметті азаматы, 
«Парасат», «Құрмет», орден дері
нің, «Ерен еңбегi үшiн» меда
лінің иегері Алмагүл Божанова, 
Арал, Жалағаш, Қар мақ шы ау
дан дарының Құрметті азаматы 
Биғали Қаюпов және Арал, 
Қазалы, Жаңақорған аудан да ры 
мен Қызылорда қаласының құр
мет ті азаматы Нажмадин Мұсабаев 
құттықтады.

Айта кетейік,  Дариха Ақмағам

бето ва 1943 жылы Арал ауданында 
дүниеге келген. Еңбек жолын 
1966 жылы комсомол, партия 
комитетінен бастады. 19831997 
жылдары Жалағаш аудандық, 
Қызылорда қалалық партия коми
те тінің хатшысы, Қызылорда 
қаласы әкімінің орынбасары қыз
мет терін абыроймен атқарған. 
Білім саласында да адал еңбек етіп, 
Қорқыт ата атындағы Қызылорда 
университеті жанындағы «Қабілет» 
мектебін басқарды. Қызылорда 
облыстық мәслихатының екінші 
шақырылымдағы депутаты ре
тінде аймақтың әлеуметтікэко 
номикалық мәселелерінің оң 
ше  ші мін табуына атса лысты. 
Ке йінгі жылдары облыс тық 
әйел    дер кеңесінің, «Қызыл ор
да облы  сы Азаматтық Альян
сы» қауым   дастығының төр айы

мы ретінде азаматтық сек     тор   дың 
дамуына, қоғамдық көз   қарас
тардың орнығуына өзін дік үлес 
қосты. Ұзақ жылғы та бысты 
еңбегінің нәтижесінде «Ерен 
еңбегі үшін» медалімен, Қазақ
стан Республикасы Пре зи ден тінің 
Құрмет грамотасы және Алғыс 
хатымен, «Қазақстан Рес пуб
ликасының білім беру ісінің үздігі» 
төсбелгісімен ма рапатталды. 2010 
жылы облыстың бас шаһарының 
ә л е у  м е т т і к  э к о  н о м и к а л ы қ 
дамуына қосқан ерекше үлесі үшін 
«Қызылорда қа ла сының құрметті 
азаматы» атанды. 

Жиында мерейтой иесі  сөз 
алып, құрмет көрсетіп жатқан 
аймақ басшысына, ел азаматтарына 
алғыс айтып, қызметте абырой, 
еңбектеріне табыс тіледі, аналық 
ақ батасын берді.

Д.АҚМАҒАМБЕТОВА 80 ЖАСТА

Жақында пайдасынан гөрі қаупі 
басым құс етін елімізде сумен толтырып 
қатыруға және ет дәмін күшейткіштерді 
қосуға тыйым салынды.

Дүкеннен үйге әкеліп, оны 
еріткеннен кейінгі салмағы шынында 
азайып қалатынын көріп те жүрміз.  
Енді оны сумен толтырып қатыруға 
рұқсат жоқ. Сонымен бірге жібіткеннен 
кейін ылғалдың бөліну жылдамдығы 
белгіленді. Оның үлесі 4 пайыздан аспауы 
керек. Бұл туралы Сауда министрлігінің 
Техникалық реттеу және метрология 
комитетінің төрағасы Қуаныш Елікбаев 
мәлімдеген еді. Мұндай стандарттар 
Армения, Беларусь, Қырғызстан және 
Ресейде бұрыннан бар. Сондықтан 
қазақстандық тұтынушыны қауіпті 
өнім нен қорғау қолға алынуда. Егер 
талаптарды бұзған өндірушілер болса, 
оларды 600 мың теңгеге дейін айыппұл 
күтіп тұр.

Бізде сатылып жатқан құс еті және 
одан дайындалатын өнімдердің сапасы 
туралы облыстық санитариялықэпи
демиологиялық бақылау департаменті 
басшысы Динара Жаңабергеновадан 
сұраған едік. 

– Өнімнің қауіпсіздігін мони
торингілеу аясында өткен жылы сауда 
орындарынан өнімдердің 2050 сынамасы 
алынып, зертханалық зерттеу жұмыстары 
жүргізілді. Сараптама жүргізуге іріктеп 
алынған өнімдердің басым үлесі, яғни 
70%  тағам өнімдері және 30% тамақ емес 
өнімдердің үлесінде. Тексерісте құс еті 
және құс етінің өнімдері де қамтылды. 
Сатып алынған барлық өнімдердің 146 
үлгісі, яғни 7,12 пайызы техникалық 
регламенттердің талаптарына сай келмей 
шықты. Оның ішінде 3 сәйкессіздік құс 
етінен анықталды. Мұздатылған қанатты 
бройлер тауық етінен табиғи жартылай 
фабрикат, бройлер балапандарының 
мұздатылған қанаттары, бройлер 
тауық тарының етінен жасалған мұз
датылған сирақ физикалықхимиялық 
көр сеткіштер бойынша техникалық 
регламенттер талаптарына сай болмады. 
Нақты айтқанда ылғалдылық бекітілген 
нормадан жоғары екені анықталды. Бұл 
бойынша ҚР  халықтың санитарлық
эпидемиологиялық са лауат  тылығы са
ласындағы заңнама та лап тарын сақтау 
жөнінде нұсқамалар берілді, – дейді ол. 

Елімізде 56 құс фабрикасы бар. Құс 
өсірушілер одағының президенті Руслан 
Шәріпов бұл сала қолдауға зәру екенін 
мәлімдеді.

Ол бір тонна жем 180190 мың теңге 
болғанын, ал жұмыртқа мен тауық 
азығы ет өнімдерінің өзіндік құнының 
70 пайызын құрайтынын айтады. «Егер 
бидай арзан болса, өнім бағасы нарықта 
түседі. Бәрі мемлекеттің қолдауына 
байланысты», – дейді. 

Байқасаңыз дүкендердегі жергілікті 
өнім бағасы шетелден келетіндерден 
қымбат. Сондықтан қарапайым 
жұрт оның арзанына қарай жүгіреді. 
Естеріңізде болса осыдан бірер жыл 
бұрын әлемде құс тұмауы өршіді. Бұл 
індет елімізді де айналып өтпеді. Сол 
уақытта 7 облыстың 78 елді мекенінде 
құс тұмауына байланысты карантин 
енгізілген еді. Ал ауру жұқтырған құсты 
қалай залалсыздандырды? Оның еті 
«бармақ басты, көз қыстылықпен» 
сатылымға шығып кетпегеніне кім кепіл? 

Әлемдік сарапшылар тауық  етінің 
адам ағзасына зиянын айтып дабыл 
қағуда. Зауытта өндірілген тауық 
етінің қаупі қандай? Негізінен алғанда 
өндірістегі тауық орта есеппен 32 күн 
өмір сүруі тиіс. Қысқа мерзімде құстың 
дұрыс межелі мерзімге жетіп, өсуі үшін 
өндірушілер қандай қадамға барады? 
Деректерге қарасаңыз, енді тауық етін 
жеместей боласыз. Бірақ құнарынан қаупі 
басым бұл өнім жайлы ақпараттарды 
айтпауға да хақымыз жоқ деп ойлаймыз. 
Ендеше зер салыңыз.

Тауық аз уақытта тез жетіліп, дене 
салмағы артуы үшін оның жеміне әйел 
эстроген гормоны қосылады. Осылайша 
құстың өсу қарқыны артады. Сондықтан, 
«зауыттық» тауық етін тұтынған әйелдер
де гормонның қандағы артық мөлшері 
денсаулығының бұзылуына әкеледі. 
Ал құс етін жиі тұтынатын ер адамдар 
бедеулікке ұшырауы мүмкін. Тауық 
өндірісінде танымал антибиотиктер 
тетра циклин мен пенициллин қол да
ны лады. Бұл антибиотикке төзімді бак
териялардың пайда болуына әкеледі. 
Сондайақ, кейбір өндірушілер тауық 
етін қалдықсыз өндірудің жүйесін 
қолданады. Яғни, ауру немесе дамымай 
қалған, басқа да себептермен өлген 
тауық ұсақталып, жем беру конвейеріне 
араластырылады. Құстар осы қоспаны 
жейді. Ал тұтынушылар мұның бірде
бірін білмей, әрі қарай пайдалана беретіні 
белгілі. Мамандардың айтуынша, құс 
фабрикаларының біразы қарапайым 
қағидаларды ұстанбайды. Сондықтан, 
өндірістік тауықтар ерлерде де, әйелдерде 
де гормоналдық бұзылуға әкеледі екен. 
Ендігі таңдауды өз еркіңізге қалдырамыз.

ТАУЫҚ ЕТІ:
құнардан 
қаупі күшті

Он бес жылдан бері «Қызылорда 
су жүйесі» МКК Орталық кәріз су 
жүйелерін пайдалану аумағының шебері 
болып еңбек етіп келе жатқан Қуаныш 
Байділдаев – қарапайым еңбек адамы.

Қаладағы кәріз жүйесінің қалыпты 
жұмыс істеуіне үлес қосып жүрген ол 
өңірлік коммуникациялар қызметінде 
қонақ болып, БАҚ өкілдеріне өз 
жұмысы туралы тарқатып айтты.

– «Қызылорда су жүйесі» меке
месінде 15 жылдан бері еңбек етіп келе
мін. Осы уақыт аралығында 20 авария
лық жағдаймен бетпебет келіп, қауіптің 
алдын алдық. Бұл жағдайлар кө біне 
құбырлардың тозуынан болып жа
тады. Біз ақау болған аумақты аз уа қыт 
ішінде қалпына келтіреміз. Мекемеде 
8 қызметкер бар. Олар өздеріне 
бекітілген аймақта жұмыс істейді. Осы 
адал еңбектің арқасында отбасымызды, 
балаларымызды ешкімнен кем қылмай 
асырап келеміз. Қала тұрғындары біздің 
жұмысымызды бағалап, өз алғыстарын 
айтады. Соның арқасында саламызға 
деген құрметіміз артады, – деді ол.

Қуаныш Байділдаев қаладағы кәріз 
жүйесінің 15 жыл бұрынғы жағдайымен 
қазіргі жағдайын салыстыру мүмкін 

емес екенін айтты. Бүгінде барлық 
құбырлар жаңартылған. Сондайақ, 
қолданатын құралдар да заманға сай, 
ыңғайлы.

Брифинг барысында қаншалықты 
ауыр болса да, шын жүрегімен адал 
іс атқаратын еңбек адамын көрдік. 
Олар қолын бір сілтеп, жеңіл жұмыс 
қарастыруды ойламаған.

– Қиындық кез келген жұмыста 
болады. Барлығы төзімділік пен 
шыдамдылықты талап етеді. Бірақ 
ауырдың үстімен, жеңілдің астымен 
жүруге де болмайды. Адам тұрақты 
болуы керек. Өзіме ыңғайлы, жалақым 
да көңілге қонымды. Басшылық 
тараптан еңбегіміз еленеді. Еңбек 
адамына бұдан артық не керек? – дейді 
Қуаныш Байділдаев.

Иә, адам өз несібесін еңбектен ғана 
табады. Қолынан келгенін аянбайтын 
әр адамға әркез сыйқұрмет көрсетілуі 
тиіс.  Президенттің: «Қарапайым еңбек 
адамына деген құрметті арттырып, ел 
сүйсініп қарайтындай жағдай жасау 
қажет» – деп атап өтуі өте орынды. 
Тынымсыз тірлік етіп жүрген еңбек 
адамдары үлкен құрметке лайық.

БРИФИНГ

ЕҢБЕК АДАМЫ – 
ЕЛ МАҚТАНЫШЫ

Әр саланың өз қиындығы мен қызығы болады. Кәсібінің шебері болу 
– әрбір жанның мамандыққа деген жауапкершілігінен бастау алары 

сөзсіз. Жаздың аптап ыстығы мен қыстың қақаған аязында қолайсыз 
жағдайлардың бел ортасында жүретін кәріз су жүйесі қызметкерлерінің 

жұмысы кәсібилікті талап етеді. Олар атқарған жұмыс
 қоғам үшін өте пайдалы.

Өйткені, ол уақытта сұраныс артып, 
бағасы қымбаттауы әбден мүмкін. 
Соның салдарынан битум және басқа 
да қажетті дүниелер жетіспей, жұмыс  
барысы саябырсып қалмауы қажет. 
Негізінде жол салуға пайдаланылатын 
қиыршық тас, құм секілді заттардың 
басым бөлігі өзімізде өндіріледі. Бұл 
бағытта сапалы ұйымдастыру керек. 
Оған барлық мүмкіндік бар. Бастысы, 
қадағалауға назар аударуымыз 
қажет. Сондайақ, аталған тас жол 
құрылысына қажетті заттар негізінен 
Қызылорда қаласындағы Сұлтан 
Бейбарыс көшесінің бойындағы көпір 
арқылы тасымалданатыны белгілі. 
Олардың бір бөлігі ауыр жүк көліктері 
арқылы жеткізіледі. Ол алдағы уақытта 
көпір мен жолдың бұзылуына алып 
келуі мүмкін. Сондықтан осы мақсатта 
тиісті ісшараларға мән берілгені дұрыс, 
– деді облыс әкімі. 

Сонымен облыс әкімдігінің 
басшы лығымен құзырлы мекеме 
мамандарынан жасақталған арнайы 

комиссия аталған талаптардың сақ
талуын қатаң қадағалайды. 

Жиын қорытындысында облыс 
бас шысы «ҚазАвтоЖол» облыстық 
филиа лына «ҚызылордаЖезқазған» 
авто жо лы ның құрылысын сапалы әрі 
мерзімінде аяқтауды қамтамасыз етуді, 
жұмыс сапасын Жол активтері Ұлттық 
сапа орталығымен бірлесіп қадағалауды 
тапсырды. Мұнан бөлек, мекемеге қа
жетті материалдардың жеткілікті кө лем
де жеткізілуі жөнінде тапсырма берді.

– Маңызды жобаны ортақ жұ
мылып жүзеге асыруымыз қажет. 
Аймақ жұртшылығы оған үлкен сенім 
артып отыр. Өткенде құрылыс басына 
барғанда өздеріңіз биыл 140 шақырымға 
жуық бөлігі бітетіні жөнінде уәде берген 
едіңіздер. Бұл межеленген аумақтың 60
70 пайызға жуығын қамтиды. Қалған 
бөлігін алдағы жылы аяқтасақ өте 
жақсы. Сондықтан елдің сенімінен 
шығып, жобаны бірге іске асырайық. 
Жұмыс барысында қиындықтар бол
са,  оларды бірге шешуге назар ау
дарғанымыз дұрыс, – деді облыс әкімі 
жиын соңында.

Алдымен аймақ бас
шысы Әли Мүсілімов атын
дағы №101 мектеплицейі 
жанындағы қосымша ғи
марат құрылысымен та
нысты. 600 орындық мек
тепте қазіргі таңда 2275 
оқушы білім алуда. Сон
дықтан білім ордасын 
кеңейту мәселесі күн тәр
тібіне енгізіліп, қараша 
айында қосымша 375 орын
дық ғимараттың құрылысы 
басталған еді. Келесі оқу 
жылына қарай мектептің 
жаңа корпусы оқушыларды 
қабылдауға дайын болады.

Облыс әкімі мектеп оқу
шыларының ыстық тамақ
пен қамтылуын көріп, 
ба лалар тағамдарының 
дәм ді әрі құнарлы болуын 
қа да ғалауды тапсырды. 
Айта кетейік, биыл мемле
кеттік мектептердің 14 
сы нып оқушылары 100% 
тегін ыстық тамақпен қам
тылды. Бұл мүмкіндік 
облыс  тағы мемлекеттік бі
лім беру ордаларындағы 
70863 бастауыш сынып оқу
шыларына беріліп отыр. 
Әлеуметтік көмекті қажет 
ететін отбасында тәр бие
ленетін 511 сыныптағы 
17382 оқушы да тегін тамақ
танады.

Өткен жылы қыркүйек 
айында 1000 орындық Өнер 
орталығының ірге тасы қа
лан ғаны белгілі. Көп функ
ционалды кешеннің жалпы 
құны – 3,7 млрд теңге. 
Облыс орталығында өнер
сүйер қауымның рухани 
кештерде бас қосуына, түрлі 
мәденикөпшілік шара
ларды өткізуге арналған 
нысан жыл аяғына дейін 
пайдалануға берілмек. 

Мұнан әрі аймақ бас
шысы Бейбарыс сұлтан 
көшесіндегі жалпы құны 1,6 
млрд теңге болатын Неке 
сара йының құрылысын 
көрді. Жалпы аумағы 2 
мың нан астам шаршы 

метрді құрайтын зәулім 
ғимараттың құрылысы 2022 
жылы қыркүйек айында 
басталды және биыл тамыз 
айында аяқталмақ.

Нұрлыбек Машбекұлы 
Сырдарияның сол жаға
лауындағы Қан орталығына 
барып, құрылыс жұ мыс
тарымен де танысты. Құны 
2,7 млрд теңгені құрайтын 
орталықта қан мен оның 
компоненттерін донациялау 
көрсеткіші жылына 500ден 
10 мыңға дейін жеткізіледі 
деп жоспарлануда. Орталық 
2024 жылы ақпан айында 
пайдалануға берілмек.

Сондайақ сол жағалауда 
салынып жатқан 470 пәтерлі 
10 көпқабатты тұрғын үйлер 
құрылысы да назардан тыс 
қалған жоқ. Өткен жыл
дың аяғында құрылысы 
бас  талған бұл үйлер биыл 
қыркүйек айында ел игі
лі гіне табысталады деп 
күтілуде.

Еске салсақ, қазіргі таңда 
Қызылорда облысында көп 
теген жаңа нысандар са
лынуда. Оның ішінде өт кен 
жылы ашылған Жалағаш 
ауданындағы 250 орындық 
Оқушылар үйі мен Өнер 
мектебін, Арал ауданындағы 
Ба лықшылар аллеясы мен 
Балықшылар монументін, 
Сыр  дария ауданының Нағи 
Ілиясов ауылындағы Ең бек 
шілер аллеясын, Жаңа қор
ған ауданындағы зама науи 
сая бақты атап өткен жөн. 

Биыл облыс орталығын
да жоғарыда аталған Өнер 
орта лығы, Неке сарайы 
және Қан орталығының құ
рылысы жүр гізілуде. Мұ нан 
бөлек, Қызылорда қала
сында зәу лім Оқушылар 
сарайы, 7 мың орындық жа
бық стадион, «Анаға тағзым» 
ор та лығы, қуаттылығы 240 
мегаватты құрайтын жылу
электр орталығы секілді 
за манауи нысандар бой 
көтермек.

«ҚЫЗЫЛОРДА-ЖЕЗҚАЗҒАН» ЖОЛЫ
көптен күткен жоба бастау алды

ҚҰРЫЛЫС – 
ӨРКЕНДЕУДІҢ 
АЙҒАҒЫ

Облыс әкімі Нұрлыбек Нәлібаев Қызылорда 
қаласында салынып жатқан нысандарды аралап, 
құрылыс жұмыстарын бақылады деп хабарлайды 

облыс әкімінің баспасөз қызметі.

2023 жылғы 16 ақпанда   «Respublika» партиясы»  қоғамдық бірлестігінің 
7 адамды қамтитын партиялық тізімін мынадай құрамда тіркеді:

Қызылорда облыстық сайлау 
комиссиясының хабары

2023 жылғы 19 наурызға тағайындалған 
Қазақстан Республикасы мәслихаттары 

депутаттарының кезектен тыс сайлауында 
саяси партиялардың партиялық тізімдерін 

тіркеу туралы
«Қазақстан Республикасындағы сайлау туралы» Қазақстан Республикасы 

Конституциялық заңының 104-бабына сәйкес Қызылорда облыстық сайлау 
комиссиясы 2023 жылғы 15 ақпанда   «Қазақстан Халық партиясы»  қоғамдық 
бірлестігінің 4 адамды қамтитын партиялық тізімін мынадай құрамда тіркеді:      

1 Маханов Канатбек  
Мадиевич

1971 ж.т., «Қазақстан Халық партиясы» 
ҚБ Қызылорда облыстық филиалының 
төрағасы, Қызылорда қаласында тұрады

2 Төлегенова Нұргүл 
Айтілеуқызы

1989 ж.т., «Ай-Қарақат», «Ақбота-
Үміт» балабақшаларының және «Айым» 
шығармашылық мектебінің директоры, 
Қызылорда қаласында тұрады

3 Аблайханұлы Асылхан 1985 ж.т., «СЕНІМ» денсаулық сақтау 
қызметкерлерінің салалық кәсіподағы» 
РҚБ Қызылорда облыстық филиалының 
төрағасы, Қызылорда қаласында тұрады

4 Елеусін Анель 
Нұрболатқызы

1999 ж.т., «Адем Жан» ЖШС экономисті, 
Қызылорда қаласында тұрады

1 Болатов Алмат 
Қайратұлы

1992 ж.т., «Ақжарма и К» фермерлік 
қожалық төрағасының орынбасары, 
Қызылорда облысы Сырдария ауданының 
Ақжарма ауылында тұрады

2 Сагатова  Гулбахит 
Аскаровна

1986 ж.т., жеке кәсіпкер, Қызылорда 
қаласында тұрады

3 Бақберген  Нұрлыжан 
Ақбергенұлы

1995 ж.т., «АгрогерСтройСервис» ЖШС 
конструкторы, Қызылорда қала сында 
тұрады

4 Нурумбетов Жанарбек 
Сражович

1969 ж.т., «Ысамаддин» ШҚ төр ағасы, 
Қызылорда облысы Сырдария ауданының 
Шіркейлі ауылында тұрады

2023 жылғы 15 ақпанда   «Қазақстанның «Ақ жол» Демократиялық 
партиясы»  қоғамдық бірлестігінің 13 адамды қамтитын партиялық тізімін 
мынадай құрамда тіркеді:     

1 Абдыкаликов Гани 
Молдахметович

1967 ж.т., көпбейінді Қызылорда қалалық 
ауруханасы ота жасау  бөлімшесінің 
меңгерушісі, Қызылорда қаласында тұрады

2 Бимаганбетов  
Арман Бакытович

1969 ж.т., «Азаматтарға арналған Үкімет» 
Мемлекеттік корпорациясы» КЕАҚ 
Қызылорда облысы бойынша филиалы 
Коммерциялық сервис бөлімінің басшы-
сы, Қызылорда облысы Шиелі ауданының 
Шиелі кентінде тұрады

3 Боранбаев  Кайрат 
Жомартович

1967 ж.т., «НҰРЛЕН» ЖШС Басқарма 
төрағасы, Қызылорда қаласында тұрады

4 Боранбаев Қанат  
Жомартович

1972 ж.т., «Қызылорда» қонақ үйінің  дирек-
торы, Қызылорда қаласында тұрады

5 Қазбек Азамат 
Айдарұлы

1996 ж.т., «Авангард-Автосервис» ЖК ди-
ректоры, Қызылорда қаласында тұрады

6 Каракозов Батыржан 
Кумекбаевич

1962 ж.т., «ҚЭТТК» АҚ басқарма басшысы, 
Қызылорда қаласында тұрады

7 Махатова Дина 
Ордабековна

1976 ж.т., «Ас-кА» ЖШС директоры, 
Қызылорда қаласында тұрады

8 Нарымбетова Айнур 
Бахитбековна

1984 ж.т., «Асыл Дән» ЖШС есепшісі, 
Қызылорда қаласында тұрады

9 Прекешов Галым 
Маратович

1982 ж.т., «NP-Consulting» ЖШС директоры, 
Қызылорда қаласында тұрады

10 Сандыбаев 
Бауыржан 
Турсымбаевич

1969 ж.т., «Табыс» ШҚ директоры, 
Қызылорда қаласында тұрады

11 Сопбеков Нурымжан 
Жаркынбекович

1976 ж.т., «Нефтьтранс - Кызылорда» ЖШС 
директоры, Қызылорда қаласында тұрады

12 Тенизбаев Эрик 
Мустафаевич

1976 ж.т., «Альянс Кызылорда» ЖШС ди-
ректоры, Қызылорда қаласында тұрады

13 Төлеу Ілияс 
Баубекұлы

2000 ж.т., «Арал Газ» ЖШС техникалық 
қауіпсіздік және еңбекті қорғау инженері, 
Қызылорда қаласында тұрады

1 Сыздыков 
Пирмухаммед 
Айтбаевич

1975 ж.т., Қызылорда облысының кәсіпкерлер 
палатасының директоры, Қызылорда 
қаласында тұрады

2 Бердиева Жанар 
Жақсылыққызы

1971 ж.т., «Сыр-Арал сараптама» ЖШС ди-
ректоры, Қызылорда қаласында тұрады

3 Асенов Аблан 
Мусабекович

1973 ж.т., «Нұр» жеке кәсіпкері, Қызылорда 
облысы Жаңақорған ауданының Жаңақорған 
кентінде тұрады

4 Әлібек Әкімбек 
Мұратбекұлы

1996 ж.т., «Байтақ» жасылдар партия сы» ҚБ 
ҚОФ хатшысы, Қызылорда қаласында тұрады

1 Смайлов   Мурат 
Омирзакович 

1979 ж.т., Қорқыт Ата атындағы Қызылорда 
университетінің аға оқытушысы, Қызылорда 
қаласында тұрады

2 Жетпісбай    Айдос 
Жалғасбайұлы 

1986 ж.т., «Bereke Bank» АҚ Қызылорда 
филиалының бастығы, Қызылорда 
қаласында тұрады

3 Дуйсенбаев  Еркин 
Сейткамалович

1975 ж.т., «Сыр Электромонтаж» ЖШС 
директоры, Қызылорда қаласында тұрады

4 Мырзаев  Кожахмет 
Нурманович

1960 ж.т., жеке кәсіпкер, Қызылорда 
қаласында тұрады

5 Қуандық Сабыржан 
Бахытжанұлы

2001 ж.т., «Студенттер Альянсы»  
Қызылорда филиалының атқарушы ди-
ректоры, «Ой бренд» қоғамдық қорының 
президенті, Қызылорда қаласының Белкөл 
кентінде тұрады

6 Бекматов  Нұрасыл 
Жасұланұлы

2002 ж.т., «Қызылорда қалалық ішкі саясат 
департаменті» МК «Жастар ресурстық 
орталығы» КМК кеңесшісі, Қызылорда 
қаласында тұрады

7 Айдарова Гульнур 
Даулетжановна

1979 ж.т., «Ustudy» оқыту орталығының 
оқытушысы, Қызылорда қаласының Махан-
бет ауылында тұрады

2023 жылғы 15 ақпанда «Ауыл» Халықтық-демократиялық пат риот тық 
партиясы» қоғамдық бірлестігінің 4 адамды қамтитын партиялық тізімін 
мынадай құрамда тіркеді:

2023 жылғы 16 ақпанда   «Қазақстанның «Байтақ» жасылдар партиясы»  
қоғамдық бірлестігінің 4 адамды қамтитын партиялық тізімін мынадай 
құрамда тіркеді: 

Дәл бүгін ғана туа қалған жағдай 
емес осы. Неше жылдар бойы Сыр-
дария өзені бойында қордаланған 
көптеген жайттардың тағы бір келеңсіз 
сыр берген нәтижесі. Және осыны не-
шеме жылдар бойы айтып та келеміз. 
Бізде елге бет бұрған саясат бар. Ал 
елдің тілекті сөзін қажетінше ескеріп, 
қаперге алу саясаты бар ма?

Әрине, бұл жолғы әбігер себебі 
көп болды: жер тоңы қалың, жауын-
шашын көп түскен, қар күрт еріген, 
төменгі Сырда мұз сіресе қатқан... Бәрі 
рас. Ал мұның сыртында?.. «Сырдария 
енді өзен емес, аяқ суға ғана жарарлық 
бас арық» деген кешегі кеңестік ной-
ыс қағидаттан біздің асып кеткеніміз 
қанша? Басты себеп осы маңда-ау: 
Сырдария – еркін дария емес, ноқталы 
су ретінде арнасы тарылған, енте-
леген түрлі құрылым-нысандардан 
қос өкпесі қысылған, бұғаулы ағыс 
режімінен табаны көтеріліп, ұлтаны 
тайыздаған. Және, жуырмаңда мұның 
келеге келер жағдайы да байқалып 
тұрған жоқ. Ғарышкер Т.Әубәкіров 
көктен көзі көріп, айтқанындай, 
қайран дария суын «жан-жаққа... 
жан-жаққа» таратып, жырымшылай 
берген жағдай сол қалпы. Яғни, келе 
қалған мол суды оңға-солға жіберу ең 
оңай жол, төмендегі Аралды қоя тұр! 
Сөйтіп, көршінің Айдаркөліне тағы 
жағдай айтып, су тастауға мәжбүр 
болдық, Қызылқұм, Түгіскен, Шиелі, 
Жаңадария, Қараөзек... сияқты арна-
ларды мезгілсіз уақытта суға аштық, 
«Шардара», «Көксарайды» толтырдық. 
(Көксарай бұл жолы өзінің реттеуші 
рөлін атқарған сыңайлы, бірақ ондағы 
қазір тола суды жедел түрде Аралға 
ағызып, тағы босатып қою керек-ау! 
Ұмытып қалмасақ, ол кері су реттегіш 
қой...) Бұл әрекеттердің бәрінде «көлдер 
толады, шөлдерге шөп бітеді, жер сула-
нады» деген уәждер оңды-солды айты-
лумен жатты. Қарсыласуға келтірмейді. 
Уәждер қисынды. Нәтижесінде, «Ша-
радарадан» шыққан су 10 есе(!) шамада 
«сұйылып», шөліркеулі Аралына жы-
лап жетті. Бұл - қабылдауға қолайсыз 
шындық енді...

«Шардарадан» шыққан секундына 
1000 текше метрден астам ағын аңқасы 
кеуіп жатқан Аралға 130-180 текше метр 
көлемінде ғана жеткені – қызық жайт! 
Мұны қандай қисынмен түсіндіруге 
болады? Шеткерірек жатқан, бірақ 
мән-маңызы шеткері емес Арал теңізі, 
әл-әзір, осындай салқында келер суға 
үміт артпаса, басқа уақытта оған кім 
мол су бере қояр? Осының икемді сая-
саты ойластырып, қарастырылған ба?

Біз Арал теңізін (Солтүстік Арал 
айдынын) көтерсек деген үлкен та-

лап жолындағы елміз. Бұл айдын – 
біреудің тар арманы, біреудің көңіл-
күй тілегі, біреудің пайдасы емес, 
күйзелген экологиямыз, көп аймақта 
тұзданып азған жерлеріміз, әлеуметтік 
жағдайларымызды оңалтудың өзіндік 
бір шешімі. Әлемдегі экологиялық 
трендпен үндескен ел жоспары. Бұл 
– мойындалған шындық. Су проб-
ле масындағы сыртқы жайттарды 
қай таламайық, осы Арал шешімі 
«Шардарадан» басталады. Бастама 
дария бо йындағы экологиялық мәде-
ниетке, агротехникалық шара ларға, 
адамдардың иманды тірлік теріне өте-
мөте тәуелді. Жалпақ Сыр алабында 
жарадар теңіздің қақы бар.

Елдік сыбағалы суымыз үшін сыртқы 
ізденістің бер жағында, Шардарадан – 
Аралға дейінгі өз ішкі тірліктерімізде 
әділетті су бөлу, су нысандарының 
техникалық жағ дайы, агротехникалық 
мәдениет, экологиялық сауаттылық 
– әр ди қан, шаруа, жеке адамнан бас-
тап, шаруашылықтар, аудандар, об-
лыстардың жоспар-істерінде нақты 
мақсат, міндет түрінде алға қойылмаса, 
Сыр суы бір аудан қажетіне де жарам-
сыз, ластықпен былғанған жап арық 
халінде қала бермек. Қанағат, рақым, 
ұлт мүдделі ой – елдік игі ауқымды 
мұрат... 

Алысқа барып қайтеміз, Сыр суы-
на алалық дәл Аралдың өз «табал-
дырығына» жетті. Алдыңғы жылы, суы 
қайтқан Қамбаш көлін құтқарамыз 
деп, баяғы КСРО-ның кері кеткен 
бір ісі – Аманөткел ауылы маңында 
«бұрмақұлақ» деген амал істелді. 
Оның кесірлілігі сонда: «Арал өшті, 
Арал теңізі деген енді жоқ, сондықтан 
қалған-құтқан сарқынды сумен 
көлдеріңді демдеп алыңдар да, жан 
бағып отыра беріңдер» деген кешегі 
империялық саясат еді. Сол кері ора-
луды бір белсенділер, саяси ұпай жо-
лында, «жау түсіргендей» дабыралатты. 
Білгенге, бұл – Пушкиннің «жырық 
легеніне» қайта оралу іспетті, өткеннің 
таз-кепешін киген жағдай еді. Соны-
мен, дарияның аз ағыны Аралға жетпей, 
сол маңдағы бірер көлді «күпті» етті. Біз 
әлемге жария еткен Кіші Арал бір жа-
рым жылда метрге тайыздап, шамамен 
7 миллиард текшеметр суын жоғалтты. 
Өткен қыстың ортасында «Көкарал» 
басында теңіз сасып шіри бастады. О 
заман да, бұ заман, әрі, қысты гүні  теңіз 
шіріді дегенді қайдан есіттіңіз?!. Су 
жетімсіздігінен, сол қыста, төмендегі 
Қарашалаң көлінде балық шабағы 
қырылды. Тұщы көлі де сондай кеп 
құшты. Қаратерең бет те сол жағдайда... 
Бәрі әлгі «түйіннен» төмен жатқан жер-
лер жыры. Сөйтіп, су мәселесіндегі 

алалау саясаты Аралдың өз басына 
жетті. Қанадан асқан Қамбаш, Ақшатау 
көлдері көп жерлерді басып, ел-
жұрттың шаруашылықтары зиян шекті. 
Көктемгі күр басқынынан Қамбаштың 
демалыс аймақтары бүлінді. Басқа 
есепке алынбаған жайт тар қаншама? 
Жауырды жаба тоқып, біразын «әй, 
құрсыншымен», ел қар жысына 
жөндетіп, жылы жабылды. Аманөткел 
ауылын су басу қаупі сейілмей қалды. 
Аманөткелден Райымға қатынайтын 
дарияжағалық, Кәрібөгет маңындағы 
жолдар топан суда «қылкөпірдей» 
қатерлі өткелектерге айналды. Кешегі 
жаз ортасына шейін қайтпаған осы 
су малдың жайылымын, әсіресе, 
халықтың қыстық шөп да йын дайтын 
шабындығын босатпай, сол маңдағы 
жұртшылық дағдарды. Мырзас биігі 
астындағы Суықкөл аумағынан ғана 
жылда әрқайсысы 700-1000 баудан 
пішен орып алатын жұртшылық, биыл 
100 баудан ғана алып, қысқа қиын халде 
килікті. Бұл жағдай су басқан жерлерге 
де, сусыз қалған өңірлерге де бірдей 
болды. Сыр бойындағы құрғақшылық 
пен «бұрмақұлақ» сондай зиянмен 
қосылды... 

Мұндай қисық «пайда» кімге керек 
еді? Ия, Қамбашты демеу керек, ол 
Сыр алабындағы ең үлкен бірден-бір 
табиғи көл. Ол Аралдың апатты жыл-
дарында халыққа балықшы кәсібін 
жоқтатпаған. Қамбаш жолында біз де 
біраз сөз айтқанбыз. «Экология» деген 
нәубеттің 50-60 жылында бұл жерлердің 
халқы да, суы да – өмір ырғағы 
жағдайға біршама бейімделіп, сол аху-
алда өз өмір үрдістерін қалыптастырған 
еді. Кешегі 2020-21 жылдар қуаң болды. 
Мұндай жағдай сонау 80-шы жылдары 
да, 2000 жылы да болған. Бірақ сонда 
«көппен көрген ұлы тойдағы» Қамбаш 
сонша дабыра етілмеп еді. Бұл жолы біз 
артықтау кеттік...

Сол «түйіннің» сондай зиянын 
көре тұра, әсіресе, күзден бері Сырда 
көбей ген ағынды біле тұрып, Арал-
да дабыралатқан аралшыл қозға лыс-
тардың бірі де бұғаттаулы дарияны 
ашып, еркін суды теңізіне босатуды 
айта алмады. Кешегі қарғын ұрғанға 
дейінгі қыстың екі айы бойы мол су 
төменге жетпей, Аралдың «иегі астын-
да» солай оңға-солға кетті. Ақыры, 
тілі жоқ дария өзіне жол ашуды өзі 
талап етті. Ақлақ бөгетіне жеткен 
су – Аралға жеткен су. Төменгі Сыр 
кезінде теңізге секундына 700-1000 
текше метр суды еркін құйып жатқан 
арна... Енді, төменгі жақта мекенін 
су алған тауықтай шу көп. «Арнасай, 
Қызылқұмға кеткен суды іздеу не, иек 
астындағы «бұрмақұлақ» түйінін шеше 
алмай отырып?» деген сұрақ ашық.

Осы күні экология дабырасы сәнді 
брендке айналды. Тілекшінің көп 
болғаны жақсы ғой. Бірақ, «популизм» 
іспетті кебек сөз, нақты іс-әрекет ау-
ылынан алыс. Ең жаманы, сол көп 
сөз топанында нақты іс-әрекеттер 
бастырылығып, «арамы қайсы, адалы 
қайсы» деген қалыпсыз қойыртпаққа 
айналып барады. Құр даурықпа... Ал 
жергілікті басшылық (аудан, облыс 
басшылығы), ел-жердің жөнін білетін 
жұрт тілегін ескере, тиісті жұмыстар 
атқарып жатыр. Жағдайларға орай 
жоспар-жұмыс реті бар. 

Алдағы сәуірде Солтүстік Арал 
тағдыры түбегейлі шешілетін бір кезең 
келе жатыр. Соның алдында, ел үміт 
артқан қоғамдық тұлға, күштер қатары 
нешік? Науқандар өтер. Уәде мен сөзге 
іспен жауап берер шындық талапты 
кәдімгі өмір басталар.

Арал теңізі суы үлесін заңмен 
бекітетін уақыт жетті.

Сөз ретінде айтайық: оңтүстіктен 
келер өзен-суларымыз үлкен саясат 
нысанының заты болып отыр. Сондай 
жағдайда, біздің Ертіс, Есіл сияқты 
төл суларымыз солтүстік көршіге кетіп 
жатыр. Солай, тегін кете бере ме? Мы-
салы, ол жақ Сібір суын бізге беруге 
құлықсыз ғой... 

Сөйтіп, Сырдағы бір қарғын, біраз 
мәселе бетін аша, көтеріліп басылды. 
Бұйыра қалған бір несібе еді, қайда 
кеткені белгісіз... Дария сыр беріп 
жүрген соңғы ахуалда, мұндай суды 
Құдай бізге қайта-қайта бере бере ме? 
Үнемі мұндай ырғын су бола берер ме? 
Ұтқанымыз не? Бағыттар болашағы 
қандай? Арал шөлі үлкен. Сыр тағы 
да бәсең тартты. Адамдарға өкпелі ме? 
Әлде, үнсіздің үлкен ашуы әлі артында 
ма?..

Сайлаубай ЖҰБАТЫРҰЛЫ
жазушы, эколог

ҚАРҒЫН СУ 
және қордаланған 
мәселе

ТОЛҒАНДЫРАР ТАҚЫРЫП

Қыс етегі түрілмей жатып, оңтүстікке бір соғып өткен жауынды жылымық 
Сырдария алабының көмескіде бұққан біраз мәселесін ашып-ақ таста-

ды. Біріншіден, біз әуелі Жаратқанға мінәжат-тасаттық арнап, сосын, 
жоғарыдағы көршілерге салмақ-бедел салып, мұның сыртында, түрлі 

игіліктерімізді саудамен ұсынып, сонша машақатпен алып жүретін дария 
суының, осылай бір, табиғи түрде молшылық хабаршысы келе қалып еді, 
абыр-сабыр болдық та қалдық. Өйтетұғын себеп те болды: арналарымыз 

сол аз ғана мезеттік суға асып-төгіліп, аузы-мұрнынан шықты, ауыл-ау-
лаларды топан су басты. Апат қаупі, әсіресе, Арыс алабы бойына аумай-

төкпей төнді...  

Облыстық санитариялық-эпиде-
мио    логиялық бақылау департаментінің 
мәліметінше, аймақтағы барлық меди-
циналық ұйымдарда медициналық қал-
дықтарды уақытша жинауға арналған 
үй-жайлар санитариялық қағидалар 
талап тарына сәйкес жабдықталған. Қа-
быр ғалары, едені дезинфекциялауға, 
жууға төзімді материалдармен қап-
талған, сал қын және ыстық сумен, 
биологиялық қалдықтарды сақтауға 
арналған тоңа зыт қыштармен, сыйым-
дылықтарды жууға, залалсыздандыруға 
арналған ванналармен қамтылған. 

– Мәселен, облыстық меди цина-
лық орталықта  қалдықтарды жоюға 
арналған пеш-инсенератор, Жаңа-
қорған аудандық орталық аурухана-
сында,  облыстық оңалту орталығында 
және ҚР ДСМ М.Айқымбаев атындағы 
аса қауіпті инфекциялар ұлттық 
ғылыми орталығы Қызылорда обаға 
қарсы күрес станциясы мен Арал 
теңізі обаға қарсы күрес станциясы 
филиалдарында медициналық қал-

дық тарды өртеуге арналған арнайы 
қон дырғылар (муфельді пеш) жұмыс 
істейді. Қызылорда қаласы және аудан 
орталықтарында орналасқан қалған 
медициналық мекемелерде қал дықтар 
арнайы мамандандырылған мекеме-
лермен келісім-шарт негізінде тасы-
малданып, жойылады. Былтыр облыс 
көлемінде А сыныбына 523422,615 кг, 
Б сыныбына 143029,80 кг, В сыныбы-
на 101462,853 кг медициналық қалдық 
түзіліп, жойылды, – дейді департамент 
басшысы Динара Жаңабергенова. 

Сондай-ақ, ол медициналық қал-
дықтарды қауіпсіз жою  жұмыс тарымен 
айналысатын мамандардың біліктілігін 
үнемі арттырып отыру қажет екенін 
айтады. Бұл мақсатта санитариялық 
ағарту жұмыстары тұрақты жүргізіліп 
отырады. Атап айтқанда, департамент 
мамандары былтыр «Медициналық 
ұйымдарда инфекциялық бақылауды 
тиімді ұйымдастыру және жүргізудің 
өзекті мәселелері», «Денсаулық сақтау 
ұйымдарында медициналық қал дық-
тарды жинау, залалсыздандыру, та-

сымалдау, уақытша сақтау және жою-
ды ұйымдастыру» тақырыбында, «Аса 
қауіпті жұқпалы және паразитарлық 
инфекциялармен ауруханаішілік ауру-
лардың алдын алу, болдырмау шара-
лары», «Медициналық қалдықтардың 
айна лымына санитариялық-эпиде мио-
логиялық бақылау және қадағалауды 
тиімді ұйымдастыру» тақырыбында се-
минар сабақтар өткізген.

Облыс бойынша қауіпсіз жою қорап-
тарымен қамтылу көрсеткіші 100 пайыз-
ды құрайды. 

Былтыр облыстағы денсаулық сақ-
тау объектілеріне медициналық қал-
дықтарды жинау, уақытша сақтау, 
залал сыздандыру, тасымалдау және 
жоюдағы санитариялық қағидалардың 
сақталуына жүргізілген ерекше тәр тіп 
бойынша жоспардан тыс тексерулер ба-
рысында кемшіліктер анық талған. Бар-
лығы 10 млн 536 мың 720 теңге сомаға 
216 айыппұл (2-і  лауазымды тұлғаға, 
214-і жеке тұлғаға) салынып, өндірілген. 
35 санитарлық ұйғарым беріліп, барлығы  
уақытылы орындалған.

10 млн теңгеден астам айыппұл салынды

«Жайқалған ақ күріші» деп 

әнге арқау болған Қызыл
ор да облысы қазір күріш да
қылын елімізден бөлек шет 
мемлекеттерге де шығарады. 
Күріштің пайдасы орасан, дә
нінен тәтті ас піседі, сабаны
нан қағаз жасалады, кебегі мал 
азығы болады. Азиялықтардың 
мүсіні әсем, өмірінің ұзақ бо лу 
сыры да күрішті көп тұтын
ғандықтан дейді ғалымдар. 
Қа зір аймағымызда егілетін 
кү ріштің сексен пайызы «Ли
дер» және «Янтарь» деп ата
латын сұрыптар екен. Жа ңа
ғы айтқан пайда мен нәр де 
осы сұрыптарда көбірек кө 
рінеді. Сол бір сұрып тар дың 
облысымызға келуіне, жері
міз ден жайқалып шығуына біз 
айтып отырған Бақыт Әбді
ғаппарұлының біріміз білсек, 
біріміз білмейтін айрықша ең
бегі бар. «Бейнет қыл да, мін
дет қыл» дейді қазақ. Бі рақ, 
Бәкеңнен кез келген жер де 
осы еңбегін еске салып, ай ба
рақтап айтып жатқанын есті
меппін. Ендеше, оны біз ай
туға тиіспіз.

Бұл үшін білгенімді сәл әрі
ден бастағаным жөн.

Бәкеңнің әкесі Әбдіғап
пар аға Нұртазаұлы – ауыл 
ша  руашылығының білгір ма
маны, «Қазақ ССРнің ең бек 
сіңірген агрономы», Жа ңа
қорған ауда нының «Бір лік», 
«Талап», «За дария» шаруашы
лықтарын бас  қарған кісі. Қа
йырымды, қо ғам шыл, еңбек 
май талманын халық ерекше 
сый лаған, елге ел қосқан аза
мат.

Тәуелсіз еліміздің қалыпта
суында өзіндік өрнек қалдыр
ған тұлға Бердібек Сапар
ба ев тың мына бір жазбасы 
Әб  ді ғаппар ағаның болмысын 
аша түседі.    

«1960 жылдардың басында 
КСРО басшысы Н.Хрущевтің 
ықпалымен Оңтүстік Қазақ
стан облысының біраз жері 
Өзбекстанға берілді. Халықпен 
ақылдасып істелген іс емес, 
жоғарыдан келген өкім. Бұл, 
әрине, зор қиянат еді.  ...Халық 
арасында ішкі наразылық бол
ғанымен, ешкім сыртқа шы
ғара алған жоқ.

Міне, осы кезде Әбдіғаппар 
Нұртазаұлының іскерлік қыры 
жарқырап көрінді. Қызылорда 
облысы Жаңақорған ауда ны 
Түгіскен массивінде жаңа
дан құрылған «Задария» кең
ша  рының директоры болып 
тағайындалған ол аудан бас
шысымен ақылдаса отырып, 
әуелі жұмыс күшін қамдауға 
кірісті. Ол үшін Оңтүстік Қа
зақстан облысы мен Өзбек
станға өтіп кеткен аудандарды 

аралап, халықпен кездесті. 
Бі рін аға, бірін іні тұтып, ба
уырға тарта сөйлескен оны 
жұртшылық та жатсынған жоқ. 
Ол Өзбекстанға қараған елді 
Қазақстанға көшуге үндеді. 
Сол кезде тың жер есебіндегі 
Түгіскен массивті аумағын 
бір ге игеруге шақырды. Жер
дің ерекшелігін, егіннің бітік 
шығатындығын, бірлік болса, 
тірлік болатындығын еске 
сал ды. Қалың қазақтың орта
сында отырудың тілді, ділді 
сақтайтындығын да айтуды 
ұмытпады. Соның арқасында 
ал пысыншы жылдардың ая
ғын да Жаңақорған ауданына 
Оңтүстік Қазақстан облысы 
мен Өзбекстаннан 500ге жуық 
от басы көшіп келді. Оң түстік 
өңірлерде бір үйде 78 бала бо
латынын ескерсек, жа ңа қо
нысқа 4 мыңнан астам адам 
келді...».

Біздің еліміздің өсіпөркен
деуі, халқымыздың ынтымақ
бірлігінің ыдырамауы міне, 
дәл осындай кісілердің туған 
жеріне дәл осындай қызмет 
етуімен тікелей байланысты 
деп сенімді айтуға болады.

Бәкең – елхалқын анам 
деп сүйген сондай азаматтың 
ұрпағы.   

Өмір жолына назар ауда 
ратын болсақ Бақыт Әб ді
ғап  парұлы 1969 жылы Жа
ңа қор  ғанға қарасты №167 
Жа ңа рық орта мектебін бітір
ді. Ал жоғары оқу орнын Жам 
был об лысында тәмам дады. 
1974 жылы сондағы гид   ро  ме

лио ративтік құрылыс инс титу
тының «ин же нергид ро тех
ник» ма ман дығын алы сымен 
ел ге ора лып, алғаш қы еңбек 
жо  лын ау дан дағы су жүйесі 
бас  қармасында бас тады.

– 1974 жылдан бастап 1992 
жылға дейін  үздіксіз аудандағы 
«ПМК34», яғни, жылжымалы 
механикалық колоннада мас
терліктен бастап, прораб, бө
лім басшысы, аға инженер қыз
меттерін абыроймен атқарды. 
Қызмет атқарған жылдары 
«ПМК34» мекемесінің қаты
суымен  аудан көлемі бойынша 
18 мың гектар жер инженерлік 
жүйеге келтіріліп, тегістелді. 
Сондайақ 1976 жылы 20 млн 
текше метр су сиятын «Бес
арық» плотинасы, 1981 жы лы 
10 млн текше метр су жи най
тын «Жиделі» қоймасы са
лынды. 

1992 жылы облыстық құ
рылыс материалдары комби
натына қарасты Жаңақорған 
ауданындағы тас ұнтақтау за
уытын басқаруға ұсыныс тү
сіп, зауыт директоры болып 
та ғайындалды.

1995 жылы облыстық құ
рылыс материалдары комби
натына қарасты Жаңақорған 
ауданындағы тас ұнтақтау за
уытының директоры болып 
қызмет атқарып жүрген Ба
қыт Әбдіғаппарұлын аудан 
бас шысы қызметке шақырып, 
«Әкеңіз ұйымдастырған сов
хоздың жағдайы нашарлап 
кетті, соған сені басшылыққа 
жібермекші болып отырмыз» 

деп қолқа салады. Ол кездегі 
жағдай белгілі, Бәкеңді бас
шылыққа қолайлап отырған 
шаруашылық мал басы кемі
ген, азықтүлік өндіру жоспар
ла ры орындалмаған, егіс кө
лемі қыс қарған, алашағынан 
бере шегі бес есе көп өндірістік 
кооператив болатын. Бәкең 
соның барлығын жақсы біле 
тұра, тәуекелге бел байлап елге 
қызмет етуге барды. Бара сала 
іске кірісті, аудан басшысының 
қолдауымен барлық саладан 
білікті мамандарды қатысты
рып комиссия құрды. Шаруа
шылықтағы бар мен жоқты 
анықтап, жағдайды облыс әкі
мі С.Шаухамановқа баяндап, 
жаңадан  бірнеше комбайн, 
трактор алуға қол жеткізді 
және күріш, көкөніс, бақша 
бригадаларын ұйымдастырды. 
Сол кезде Үкімет тарапынан 
ұжымды жедел жекешеленді
ріп жер көлемін, мал басын, 
тех никаларды ғимараттағы 
үлес терін бөліп беру жөнінде 
қа таң тапсырма түсіп жатты. 
Бі рақ, директор Бақыт Нұр
та заев халықты қағаз жү зін де 
қаржылай үлестерін шыға рып, 
ұжым болып жұмыс іс теуге 
келістірді. Осы ісінің арқа
сын да екі жылда мал басы 7 
пайызға, егіс көлемі 10 пайызға 
ұлғайып, сыртқы қарыздары 
5 пайызға қысқарды. «Әкесі 
құрған совхозды, баласы ке
ліп таратып кетті» деген ел 
наласына қалғысы келмеді. 
Сол үшін «Задариядан» кеткен
ше жердің, техниканың, ғима

рат тардың не малдың жекеге 
өтіп, қолды болып кетуіне жол 
бермеді.

Ал 1997 жылы аудан әкі мі 
С.Мырзабековтің шақы руы
мен аудан әкімінің 1орын
басары болып тағайын далды.

Бұл үлкен жауапкершілікті 
арқалап жүруде де Бәкең ты
нымсыз еңбек етті. Аудан бюд
жетін көбейту, салық түсіру, 
ау дан көлеміндегі табиғи бай
лықтарды заңды түрде пай да
ланудың жолдарын ашу оның 
басты жұмысына ай налды. 
Осы міндеттерді атқаруда да ол 
ха лық көңілінен шығып, абы
рой иеленді.

1999 жылы қыркүйек айын
да басшылықтың ұсынысы
мен облыс әкімінің ауыл 
ша  руа шылығы жөніндегі 
орын басары болып қызмет 
ауыс  тырды. Жа  уап кершілік 
сал  мағы бұ рын ғы дан да ауыр
лай түсті.

Бақыт Әбдіғаппарұлының 
облыс басшылығына тұқым 
ша руашылықтары «Түгіс кен», 
«Қарауылтөбе», «ІІІ Ин тер
на  ционалдың» мате риал  дық
тех никалық базасын ны ғайту 
жө нінде, Ресей ден кү ріштің 
жаңа сұрыптарын әке ліп, ау
дан дастыру жөнінде ұсыныс 
жасайтыны осы кез.

Сөйтіп, 2001 жылы Ыбырай 
Жақаев атындағы Қазақ күріш 
шаруашылығы ғылымизерт
теу институтының басшысы 
Тө рехан Қарлыханов екеуі Ре
сей дегі Краснодар қаласын
дағы «Федеральный научный 

центр риса» орталығына ба
рып, тәжірибе алмасады. Кү
ріштің «Лидер» сұрыбының 
авторы Григорий Леонидович 
Зе лен скимен сөйлесіп, келі
сімшарт жасасады. Сол 
уақыт та Қызылордада «Ақ 
мар  жан» бір ғана күріш сұры
бы бар еді. Басты мақсат да
қыл  дың жа ңа түрін көбейту бо
лады. 2002 жылдан бастап осы 
сұрып түр лері тәжірибе түрінде 
пай да ланылып, келесі жылдан 
то лықтай егіле бастайды.

Қазіргі «Лидер» мен «Ян
тарь» сұрыбы Сыр бойына 
осы лай келген. Мұны Бақыт 
Әб ді ғаппарұлының туған жері 
Сыр бойы халқына сіңірген 
ай рықша еңбегі деп еркін айта 
ала мыз. Атақ адам еңбегінің 
бір көрсеткіші болса, Бақыт 
Нұр тазаев пен Төрехан Қар
лы хановқа осы еңбегі үшін 
об лыстың Құрметті азаматы 
атағын берсе, жарасар еді.

Бәкеңнің жетпіс деген жас
қа абыроймен, биік тұлға сы
мен, халық алғысымен же тіп 
отыр ғанының өзі атақ тың үл
кені, біздікі – бір лебіз.

Өмірде бар білім мен тә жі
рибесін елдік қызметке жұм
саған Бақыт Нұртазаев әлі де 
осы саптан түскен жоқ. Бү
гін де ол қалалық әлеуметтік 
бе йім деу мен оңалту орталы
ғының директоры қызметінде. 
Отанасы Сымбат екеуі қос 
қызын қияға ұшырып, қос 
ұлын ұяға қондырып, он алты 
немере сүйіп, шаттықты шақта 
отыр. 

Бұл кісімен кездескен са
йын мен тектіліктің, еңбекпен 
сұ луланған ерекше мінездің 
иесін көремін. Қиыны мен 
ауырын арқаға салған қу тір
ліктің жа нына түсірген сы
затын біл дір мейтін, алдыңнан 
күн шық қандай күлімдеп қар
сы ала тын осы бір кісінің жа
ныма жақын болатын сы ры 
неде? Бәлкім, биіктігін біл
дірмей, бол мы сын өзіңмен тең 
ұстайтын қара пайымдылығы 
шығар. Мен бұл кісіге арнап 
күрмексіз күріштей деген те
ңеу айтар едім. Иә, бір кезде 
өзі ел асып алып келген кү
ріш сұрыптары қазір аймағы
мыздың ақ даласында көк 
теңіз секілді толқып жатыр. 
Осы көріністі көргенде сол 
ырыс теңізінің айдынында 
жүз ген Бәкең секілді бірегей 
жанның ел құрметтеген еңбегі 
бар екенін қайтақайта айтқым 
келе береді. 

Әріп ҚОЖБАНОВ,
Қызылорда облыстық

Қоғамдық кеңесінің 
төрағасы, Сырдария ауданының 

құрметті азаматы

Ата-бабаларымыз 
ғасырлар бойы ұстанып 

келе жатқан асыл дініміз 
– Ислам діні Тәуелсіздік 

алған тұстан бастап 
өзгеше қарқынмен жаңа 

арнаға бет бұрғаны 
баршаға аян. Оған діни 
баспалардың, көптеген 

діни газет-журналдардың, 
интернет-сайттардың 

ашылуы, бұқаралық 
ақпарат құралдарында 
діни бағдарламаларға 

еркіндік беріліп, 
мектептерде дінтану 
пәнінің енгізілуі, жер-

жерде мешіттердің көптеп 
бой көтеріп, ішіндегі 
жамағат қатарының 

ұлғая түсуі – осының 
бәрі ел тұрғындарын 

имандылыққа үндеудің 
айқын дәлелі.

Әрине, осы және өзге де 
оң өзгерістердің белең алып 
келе жатқаны, Аллаға шүкір, 
жасырын емес. Ежелден мұ
сылман болып есептелетін хал
қымыз үшін мемлекетіміздің 
бұл тұрғыдағы жүргізіп отырған 
саясаты көпшіліктің оң жам
басына келгені анық.

Алайда, қай нәрсенің де екі 
жағы болатыны сияқты, «әтте
генайлардың» да ілесе жүретіні 
өмірдің ащы шындығы. Пен
де дәмтұзы таусылып, жа нын 
хаққа тапсырды делік. Мұн
дай жағдайда ең алдымен ке
зек күттірмейтін міндет – мә
йітті жуындыру, кебіндеу, 
жа  назасын оқу, рәсімге сай 
шы  ғарып салу, жерлеу. Ал, 
мәйітті бірнеше күн жат қы
зып қойып, дастархан даяр
лы ғы, қонақ күтудің қамына 
кі рісіп кетуді шариғат мақұл
да майды. Жасыратыны жоқ, 
қазір де, қынадай қысқан 
қым батшылыққа қарамай, 
өзі  міз де арасында болып, 

тіке лей атсалысып та жүрген 
ағайынтуыс, көршікөлем, 
жа қынжуықтың шаңырағында 
кез десіп қалып жататын то
пырақты қазасында қалың көп
шілік  шариғат шартта рымен 
ша тастырып алып жүрген «өлім 
қойдай, жаназа тойдай» деген 
тәмсілді еске салатын шектен 
шыққан ысырапқорлық белең 
алып барады. Обалы не керек, 
дін өкілдері айтпай жүрген жоқ, 
өздері болған жерлерде дінде 
міндет болып саналмайтын жат 
әдеттердің, ысыраптың, өлік 
жөнелтудегі шектен шыққан 
өрескел ғұрыптарды шариғат 
мақұлдамайтынын естір құлақ
қа айтудайақ жеткізіп жүр. 
Бірақ, біздің Қазалы өңі рін
де жақын арада жат қы лықтан 
арыла қоятын сыңай байқал
майды.

Бірнеше бөлмеге жасалған, 
тропикалық жемістер мен те
ңеу үшін айтқанда құстың сү
тіне дейін табылатын астатөк 
дастарханнан бөлек, мәйітті 

шығарып салғанша сойылатын 
іріліұсақты мал, жаназа нама
зының үстінде шығарып салу 
рәсімі аяқталмай жатып, ақ
шұнақ аяз бен аптап ыстықта 
қайтыс болған адам пайғамбар 
с.ғ.с. жасынан, яғни 63тен 
асты дегенді себеп қылып, та
қыр атауымен сап түзеп жи
налған жүздеген адамға 500 
тең геден және бір қауым бо
лып бөлек отыратын әйел
дерге де тиісінше ақша тарату, 
ата ұлдары үшін деп әр руға 
атаған 5 мың теңгесі мен ша
паны, мәйіт жасы келген ке й
уана болса, сандық ашу де ген 
желеумен жүздеген әйел адам
дарға қымбат матадан жыр тыс 
рәсімін ұйымдастырып ұшы 
на ақша түйіп, қасына ша ғын 
қорап шай қосу, өзге де әр
түрлі рәсімге шығындалатын 
қаражат, бардың малын ша
шып, жоқтың артын ашатын 
есеп сіз ысырапқорлықтың 
еш  қандай шариғат шартта
ры мен сыйыспайтыны – дін 

ғұла маларының пәтуа, тәпсір
лерімен ерте заманнанақ дә
лелденген.

Егер хадистерден мысал 
келтіретін болсақ, сахаба Жа 
ғыпар қайтыс болғанда Ал ла 
ның елшісі Мұхаммед с.ғ.с.: 
«Ей жамағат, Жағыпар дың 
жақынжуықтары оны ақ 
жуып арулап, шығарып са лу 
дың ісімен айналысып жатыр, 
оларға салмақ салып, ауыр
лық түсірмей ол шаңы рақтың 
мұқтаждығы үшін көр  шікө
лемнен ас әзірлеп беріңдер» 
деген. Алла елшісінің осы 
сө зіненақ, қаралы шаңы
рақ ты әуреге салып, оларға 
қиын шылық келті рудің мұ
сыл  ман амалына жатпай
тынын аңғаруға болады. Ал 
көп ші лігіміз тікелей арасында 
болып, қатысып та жүрген 
өзі міздің өңірдегі жаназа на
мазындағы жоғарыда айтып 
өткен өрескелдіктерден өзге 
сыпырыпсиырып дастархан 
тонау, қаралы үйге түк қатысы 

болмаса да, жасы бар, зейнетке 
шыққан жасамысы бар, тұрмыс 
жағдайлары ешкімнен кем 
емес, көпшілікке танымал бо 
лып қалған, шаңырақ иесіне 
үш қайнаса сорпасы қо сыл  
майтын және өздері де кімнің 
шаңырағына келіп жат қан да
рын да білмейтін, сапқа тұ рып  
тиынтебен алып, мол шы
лыққа толы дастархан басында 
емінеркін қалауынша отырып 
ішіпжеп болып, жел қуған 
қаңбақтай тағы сондай жер із
деп жөніне кете беретін де пен
делер бар.

Жезқазғанның Сәтбаев қа
ласында қырық жылдан аса 
тұрған немере ағамыз өмірден 
өтіп, жаназасына қатыса алмай, 
қырық күндік садақа асына 
бар дық. Азалы ас мешітке таяу 
жердегі шағын асханада өтті. 
Жергілікті жерден, тыс жер
лерден жиналған ағайынтуыс, 
құдажекжат, бірге оқы  ған, 
қызметтес болған досжа ран
ның шамасы жүз қа ралы адам 
болды. Бір столға он адам нан 
отырдық. Ақы рын дап дас
тар хан мәзіріне на зар сал
дым. Әр столда екі поднос, 
әр қай сысында шағын ыдыс
тарға салынған печенье, қант, 
құрма, өрікмейіз, нан, май. 
Бұдан өзге артық ештеңе бай
қамадым. Шайды орталай 
бер  генде әр столға шағын екі 
тарелкамен палау әкелінді. 
Ас үстінде елден келген және 
қызметтес болған бірер аза
мат тың естелігі тыңдалды. 
Молда уағыз айтып, соңынан 
Құран бағышталды, рәсім бір 
жарым сағатта аяқталды. Қа
залыдан барған ағайындар 
үшін қазалы рәсімге сәйкес бо
лып өткізілген бір ерекшелік 
– садақа асы үстіндегі өлі 
тыныштық, мұңмен айтылған 
естелік, молда айтқан уағыз, 
насихатқа көпшіліктің үнсіз 
назар аударуы, ас соңынан 

дас тархан үстінен бірдеме 
ала кетуге бір қапталда бөлек 
отырған әйел затының қол 
созбауы. Ал жылдар бойы қа
ралы шаңырақта қонақ жай
лаудың шариғатқа сай кел
мей тін, қазақтың қарабайыр 
тілімен айтқанда бардың ма
лын шашып, жоқтың артын 
ашу ға әкеліп соқтыратындығы 
туралы дін қызметкерлері та
рапынан да, аудандағы үл кен
дер, белсенді азаматтар та
ра пынан да талай мәрте сөз 
қозғалып келе жатса да, біздің 
өңір туралы бұлай айтуға әлі 
де уақыт керек сияқты. Тіп
ті соңғы уақытта көршілес 
Арал ауданында, Сексеуіл, Тө
ре там кенттерінде мәйіт жө
нелту мәселесінде ысырапқа 
жол бермеу туралы көпшілік 
бірауызды пәтуаға тоқтам жа
сап және оның  дін өкілдері, 
рубасы ақсақалдармен қадаға
лана бастағанын, сол жақтағы 
ағайынның ассадақасына ба
рып келген адамдар үлгі қылып 
айта да бастады. Жаратушы 
баршамыздың да басымызға іс 
түсірмейақ қойсын, аманшы
лығымызды берсін. Әйтсе де, 
жаман айтпай, жақсы жоқ дейді 
ғой халқымыз. Ендігі жерде де 
айналамызға қарап бой тү
зесек, бірауыздан бастама кө
те рілсе, оған халық қолдау 
біл діріп атсалысса, бәсекесіз, 
ысырапсыз, салтдәстүрдің 
озы ғына ойысып, тозығынан 
теріс айналатын өмір сал
тын қалыптастырып, осы өмір 
сал тын саналы түрде жалғас
тыратын ұрпақтың өсіп, өніп, 
өркен жайып, көктеп, көгеріп, 
көбеюіне күш салса да кеш 
болмас еді.

Әлімжан ҚИЯС,
Қазалы ауданы,
Әйтеке би кенті

*Суреттер ашық дереккөзден алынды

Дәстүрдің тозығынан 
озығы қымбат

РЕДАКЦИЯҒА ХАТ

Жүйрік мініп, желдей есіп жүрген осы 
жандардың бәрі де Құдай бұйыртса 

жетпіске келеді. Бірақ, сол жасқа кім қалай жетеді, 
адам үшін ең маңыздысы сол. Сыр елінің саңылақ 
перзенттерінің бірі, «Құрмет» орденінің иегері, 
Жаңақорған ауданының құрметті азаматы Бақыт 
Әбдіғаппарұлы Нұртазаев жетпіс жасқа толып отыр. 
Болмысынан биязылық, өн-бойынан қазақы тәрбие 
тебіндеп тұратын осы бір қарапайым адамның жан 
дүниесіне үңіліп көрсеңіз, өмір сырына ғана емес, 
өңір тарихына да қанығар едіңіз. Бұлай деуімнің 
себебі бар.

АЗАМАТТЫҢ 
АҚ ЖОЛЫ

БАҚЫТ НҰРТАЗАЕВ – 70

«Сыр бойы», «Кызылординские вести», «Ақмешіт 
апталығы», «Ақмешіт жастары» және ауданның барлық 

басылымдарына хабарландыру орналастырғыңыз келсе: 
70-00-52  телефон ы арқылы байланысуға болады. 

E-maіl: smjarnama@mail.ru

Қызылорда облысының кәсіпкерлік 
және өнеркәсіп басқармасы (бұдан әрі 
– Басқарма) жеке кәсіпкерлер мен заң
ды тұлғаларды әлеуметтік кәсіпкерлік 
субъектілерінің (ірі кәсіпкерлік субъек
тілерін қоспағанда) тізіліміне енгізу үшін 
өтінімдер қабылдауды жариялайды.

Өтінімдерді қабылдау басқарманың 
интернетресурсында жарияланған Қа
зақстан Республикасы Үкіметінің 2021 
жылғы 28 қазандағы №773 қаулысымен 
бекітілген әлеуметтік кәсіпкерлік су
бъектілерінің тізілімін жүргізу қағида
ларына (бұдан әрі – Қағидалар) сәйкес 
жүзеге асырылады.

Дара кәсіпкер немесе заңды тұлға 
тізілімге енгізу үшін арнаулы комис
сияның қарауына мынадай құжаттарды 
ұсынады:

1. Қағидалардың 2қосымшасына 
сәйкес нысан бойынша дара кәсіпкерді 
немесе заңды тұлғаны тізілімге енгізу 

туралы өтініш;
2. Жеке кәсіпкер немесе заңды тұл

ға тізілімге енгізу үшін өтініш жа сайтын 
санатқа қарай Қағидалардың 69тар
мақтарында көрсетілген құжаттар;

3. Өтініш берушінің уәкілетті ада
мының өтінішке қол қою құқығын куә
ландыратын сенімхаты (өтініш берушінің 
сенімхат негізінде әрекет ететін өкілі 
құжаттарды берген жағдайда).

Жеке кәсіпкерлер мен заңды тұл ға
ларды әлеуметтік кәсіпкерлік субъек
тілерінің тізіліміне енгізу үшін құжаттар 
2023 жылғы 01 мен 10 наурыз аралығында 
жұмыс күндері Қызылорда қаласы, 
Бейбарыс Сұлтан көшесі, құрылыс 1 ме
кенжайы бойынша қабылданады. Элек
т рондық пошта мекенжайы: dkb2022@
mail.ru.

Анықтама телефоны: 
8 (7242) 60-54-08.

Әлеуметтік кәсіпкерлік субъектілерінің назарына!

Құрметті кәсіпкерлер!
Сыбайлас жемқорлыққа қарсы 

қыз мет «Бизнеске жол» жобасын 
жүзеге асыруда.

Негізгі мақсат – шағын және 
ор та кәсіп иелерінің жерді ресім
деу, сәулет және басқа да бақы
лаушы ор гандардан рұқсат алу, 
комму ни ка цияларды қо су, сон
дайақ мемле кеттік қол дауды 
(кре диттер, гранттар, субси дия
лар) алу кезінде кездесетін нақты 
мәселелерді шешу.

Құрметті кәсіпкер, биз
несті жүр гізу процесінде әкім
шілік кедергілер немесе басқа да 
сыбайлас жемқорлық тәуекел
дері туындаған жағдайда, Сіз 
«Анттикор» орталығына (Қызыл
орда қаласы, Желтоқсан көшесі 
№156А, электрондық пошта: 
kyzylorda@antikor.gov.kz.) немесе 
Call орталық 1424, тел: 87242 23
0690, 87784787097 хабарласа 
аласыз.

“Қазақстан Халық Банкі” АҚ Қызылорда 
облыстық филиалының үйжайлары мен 
аумақтарын кешенді жинау, Инженерлік жү
йе лер мен жабдықтарды ағымдағы пайдалану 
қызметтерін жеткізушіні таңдау бойынша

“Қазақстан Халық Банкі” АҚ Қызылорда 
облыстық филиалы 2023 жылғы 22 ақ панда 
сағат 15.00де үйжайлар мен аумақ тарды 
ке шенді жинау, инженерлік жүйе лер мен 
жабдықтарды ағымдағы пайдалану қыз
меттерін жеткізушіні таңдау бойынша мына 
мекенжайда ашық тендер өтетінін хабарлайды: 
Қызылорда қаласы, К.Байсейітова көшесі 

91А, Әкімшілікшаруашылық бөлімі.
Тендерлік өтінімдері бар конверттер 

тендерлік өтінімдерді ұсынған барлық келген 
әлеуетті өнім берушілердің қатысуымен 
ашылатын болады.

Тендерлік құжаттама пакетін 2023 жыл
ғы 21 ақпан сағат 9.00ден 18.00ге дейін 
жоғарыда аталған мекенжай бойынша не 
электрондық пошта арқылы: Nurbolnu2@
halykbank.kz алуға болады.

Тендерге қатысуға өтінім беру мерзімі 
22.02.2023 ж. 13.00 сағатқа дейін.

2023 жылғы 22 ақпанда ашық тендер өткізу туралы

Қосымша ақпарат пен анықтамаларды мына телефон арқылы алуға болады: 8(7242) 55-00-99 
немесе e-mail: Nurbolnu2@halykbank.kz

наурызында сағат 10.00де серіктестік қатысу
шыларының кезектен тыс жалпы жиналыс өтетіні 
туралы хабарлайды.

Күн тәртібінде:
1. Серіктестікке лизинг шартымен ауылшаруа

шылық техникаларын сатып алу мәселесі.
Мекенжайы: Қызылорда облысы, Сырдария 

ауданы, С.Сейфуллин ауылы, Қ.Әбдірей 32, 
“С.Сейфуллин Жер” ЖШСның кеңсе ғимараты.

Облыстық фтизиопульмонология орта
лы ғының ұжымы бактериологиялық зерт
хана меңгерушісі Мақсұтова Нұргүл Жеңіс
бекқызына әкесі

Жеңісбектің
қайтыс болуына байланысты қайғысына 
ортақтасып, көңіл айтады.

***
«Сыр медиа» ЖШС ұжымы және Қа

зақстан Журналистер одағы облыстық фи
лиалы газетіміздің авторы, Қазақстан Жур
налистер одағының мүшесі

Жеңісбек Мақсұтұлының
қайтыс болуына байланысты отбасының 
қайғысына ортақтасып, көңіл айтады.

«Достық үйінде» 
облыстық Жастар 

ресурстық орталығының 
ұйымдастыруымен «Жастар 

және руханият» тақырыбында 
белгілі имам Нұрлан қажы 

Байжігітұлымен кездесу өтті.

Белгілі дінтанушы Сыр жастарымен 
кездесуде өзіне қойылған сұрақтарға 
жауап беріп, жиі көтерілетін мәселелерге 
тоқталып өтті. 

Бұл жолы имам құлшы лық жасау 
туралы және садақа беруге қатысты да өз 
ойын айтты.

Имамның айтуынша, дін қаламмен 
емес, қадаммен дамиды, яғни, дін жайлы 
айтып ғана қоймай, ел арасында жиі 
кездесу өткізіп, жұртшылықпен жақын 
араласу қажет. Қазақы қарапайым тілде 
түсіндіру керек. 

– Құлшылық жасау – әр адамның 
жеке мәселесі. Ал мінез – қоғаммен 
қа рымқатынас құралың. Сондықтан 
еке уінің арасын дұрыс ажырата білген 
жөн. Пайғамбарымыз Мұхаммед (с.ғ.с) 
хадистерінде «Садақаның ең үлкені – 
күлімсіреп қарау» деген. Көп адам садақа 
беруді қалтасынан ақша шығарып беру 
деп түсінеді. Бірбірімізге күлімсіреп, 
мейіріммен қарай білсек, сол – үлкен 
нығмет. Қазір жастардың ажырасуы жө
нінде маған көп сұрақ қойылып жата

ды. Отбасында бірлік жетіспейді. Дәстүр 
мен дінді шатастырмау керек. Қазір – 
әлеуметтік желінің заманы. Талайдың 
уақыты осында өтіп жатыр. Бізге жаңа 
технологияның арқасында келген желіні 
әркім әртүрлі мақсатқа пайдаланады. 
Біреу желі арқылы танымал болып жүр, 
енді бірі осы мүмкіндікті тәлімтәрбие, 
отбасылық құндылықты дәріптеуге 
арнауда. Басты ниетім – жастарымыздың 
жүректеріне жол тауып, жақсылыққа 
ша қыру. Қоғамда түрлі адам бар, жа
ратылыс бір болғанмен, табиғат, орта, 
дамуымыз әрқалай. Көп нәрсе ма
залайды, әділетсіздік, жемқорлық, жұ
мыссыздық, имансыздық, білімсіздік, 
тағысынтағы. Бұл – рухани құлдырау. 
Бүгінгі таңда халқымыздың иманнан 
алыстауына алаңдаймын. Отбасы құн
дылығының деңгейі нашар. Себебі, ер
лізайыптылардың қарапайым қарым
қатынастары тұрмыспен, тіршілікпен 
суып кеткен. Ал олардан өрбитін ұрпақ 
әрине, кемшін тәрбие алып жатыр. Біз 
ата жолы мен ата дәстүрді жоғалтып ала 
жаздадық. Өйткені, елдің алдында жол 
көрсететін үлкендерді таппай қалдық. 
Діни жат ағымға ілесушілер қатары 
азаймай отыр. Мүмкін, бұған мемлекет 
тарапынан ар найы заң қабылдануы керек 
шығар. Десе де, жат ағым өкілдерінің 
бейнесін бірден танитын, пейілін ажы
рата алатын жастар Құдайға шүкір бар
шылық. Со ған қуанамын, – дейді имам.

Жиын барысында жастар көкейкесті 
сұрақтарын қойып, өзара ашық пікір
лесті.

Дін және қоғам

Тұрар БЕКМЫРЗАЕВ,
«Сыр бойы»Sb

– Бүгінде еліміздегі көпшілік 
кеңінен білетін белгілі кәсіпкерсіз. 
Әрине, бұл деңгейге жету үшін көп 
тер төгіп, үлкен сынақтардан өтуге 
тура келген болар?

– Кәсіпкер болудың өз қыр
сыры бар. Өзіңнің тірнектеп жи
наған қаражатыңа, әрбір басқан 
қадамыңа есеп беріп, бақылап 
отырмасаң бір күнде еткен еңбегің 
еш кетуі мүмкін. Әрине, тиыннан 
теңге құрау оңай болмады. Ал 
теңгені еселеп өсіру тіптен қиын. 
Нарықты әбден зерттеп, біліміміз 
бен тәжірибемізді үнемі жетілді
ріп отырдық. Кәсіпкер – ешқашан 
қателесуден қорықпайтын, кеткен 
қателіктен ой түйіп қоймай, ең
бек ету арқылы нәтижеге қол 
жеткізе алатын адам. Сәтсіздікке 
ұшырап, бастаған ісін тастап ке
тетін жандар шынайы кәсіпкер 
бола алмасы белгілі. Өзгелердің 
жетістігіне қызығып, менің жұ
мысым неге өрге баспады деп 
қай мығуға мүлде бой алдырмаған 
дұрыс. 

Сонымен қатар, кәсіп баста
мақ ниеттегі адам өзінің ресурс
тарына қарау керек. Нақтырақ 
айтқанда білім, күш, ақша, қа
білетқарымын есептей біліп, тә
уекелдер мен сәтсіздіктерге дайын 
болуы қажет. Кез келген нәрсені 
түсіндіру үшін салыстырмалы 
мы салдарға жүгінеміз. Қазіргі 
кә сіпкерлер бизнесті майдан 
деп түсіндіреді. Майданда адам 
стра тегиясын таңдап, қауіпқа
терлерден аман қалудың жолда
рын барынша ойлап жүретін 
болса, бизнесте де дәл солай деген 
сөз. Жеңіл жеткізу үшін әйгілі 
кәсіпкер Стив Джобстың «Бизнес 
дегеніміз – аз ғана қағидалардан 
тұратын қызықты ойын» деген 
сөзін қолдансақ болады.

– Білуімше, үлкен бір істі яғни, 
көмекке мұқтаж  жандарды белгілі 
бір мамандыққа баулып, қоғамда 
өз орнын тауып кетуіне ықпал етуді 
қолға алыпсыз? Осы жайында ке-
ңінен айта кетсеңіз?

– Менің негізгі бағытым 
– қайырымдылық. Мұқтажға 
азықтүлік немесе қаржылай кө
мек бересің. Оны ішіпжеп, ер
те сіне қайтадан алақан жайып 
отырады. Сол себепті де, «Сабыр» 
деп аталатын қоғамдық қор аш
тық. Қаңтар айынан бастап өз 
жұмысын бастады. Екіүш айдан 
бері жүгіріп, құжаттарын әзірлеп, 
бәрін дайындап, рұқсатын алдық. 
Бұл қордың мақсаты – «Балық 
берме, қармақ бер» дегенге саяды, 
яғни көмекке мұқтаж жанның 
бойындағы қандай да бір қабілеті 
болса, оны қысқа мерзімде оқы
тып, үйретіп, өз кәсібін ашу
ға ықпал жасау. Көмекке мұқ
таж жанды кәсіпке шыңдап, 
жұ мысқа орналасып, өмірден өз 
ор нын табуына жағдай жасауға 
ба ғытталған. Айталық, тігіншілік 
қасиеті бар әйелді нағыз ісмер 
етіп дайындап, қажетті тігін ма
ши насын және керекті құрал

жабдықтарын алып беріп, жалға 
алған орынның алғашқы айларын 
төлеп, өз кәсібін дөңгелентіп ке
туіне көмектесеміз. Айта кетейін, 
бұндай қор елімізде жоқ. Бұл 
қордың басты ерекшелігі біз еш
кімнен ақша сұрамаймыз жә
не ешкімге ақша бермейміз. Тек 
қарымқабілеті бар жандарға ба
ғытбағдар беріп, жол сілтейміз.

Сонымен қатар, жағдайы тө
мен отбасының балаларына да 
үлкен мүмкіндік. Себебі, оқуға, 
білімге деген ынтасы зор, сабақ 
үлгерімі жақсы, әлемнің озық 
елдерінен білім аламын деген 
жастарға жағымды жаңалық деп 
есептеймін. Мәселен, оқығысы 
келетін 50 баланы алып, бір 
жыл бойы оқытып, жанжақты 
дайындап, құжаттарын әзірлеп 
«Болашақ» бағдарламасының 
ая сында оқуға түсуіне жол аша
мыз. Біздің қазақ балалары өте 
білімді, талантты, дарынды. Тек, 
көп балалардың білім алуы на 
мүмкіндіктері жоқ. Өзім осын
дай жеткіншектерге демеу болу
ды азаматтық парызым деп са
наймын.

– «Қасіретті қаңтар» кезінде 
қиналған жандарға демеу болды 
деп естідік. Осы жайында айта кет-
сеңіз?

– Ондай сәтте аздыкөпті 
мүм кіндігің бола тұра үнсіз, әре
кетсіз қалу азаматтығымызға 
сын болар еді. Сондықтан қолы
мыз дан келгенше, қаржылай да, 
басқалай да көмек қолын соз
дық. Жалпы серіктесім екеуміз 
қо сылып, 60 миллион теңгенің 
материалдық көмегін көрсеттік. 
Қалада жаппай тәртіпсіздік пен 
дүрбелең басталған күні интернет 
өшіріліп, түрлі қаржы ұйымдары 
қызмет көрсетпек түгілі, тона
лып жатқанда адамдар өз есеп
шоттарындағы ақшаларына қол
дары жетпей қалды. Сол күндері 
шамамыз келгенше 1000 адамға 20 
мың теңгеден таратып шықтық. 
Ондағы ойымыз, тұрғындар ең 
болмаса негізгі қажетті азық
түліктерін алсын деген ниет еді. 
Оған қоса, қаңтардың 5і мен 
8і күндері аралығында Алматы 
қаласы ІІД қызметкерлерін тәулік 
бойы ыстық тамақпен қамтамасыз 
етуге атсалыстық. Сондайақ қа
лаға кіреберістегі барлық блок
бекеттерде тұрған әскери қыз
меткерлерге түскі және кешкі 
астарын жеткізіп бердік. Осы 
күндері партия мүшесі ретінде 
«Аманат» партиясының қалалық 
филиалына өтініш білдірген 
тұрмысы төмен бірнеше отбасына 
азықтүлік себетін таратып шық
тық. Біз мұны ешқандай мақ
таныш немесе жарнама үшін 
емес, азаматтық борышымыз деп 
атқардық. Сол күндері арнайы 
күзет жасақтарын ұйымдастырып, 
қалада үйлерінде жалғыз қалып 
қойған қарт кісілерді қорғап шық
тық. Жалпы, 35 пәтерді күзету 
үшін өзіміздің туыс інілерімізге 

өтініш жасадық. Кейбірінің үйіне 
қарындастарымызды уақытша 
кү туші ретінде қойдық. Ел іші 
дүрлігіп жатқанда ұрықарылар 
да қоғамдағы әлеуметтік әлсіз 
топтарды, қарттарды торитыны 
белгілі. Ал оларды қорғау керек 
еді. Сондықтан мұның барлығын 
жалғызбасты қарттарымыз үрей
ленбеуі үшін жасадық.

«Не берсең де балаға бер, бала 
үшін жаса» деген халқымыздың 
игі дәстүрі қазіргі кезде қайы
рымдылық қоғамдарының істә
жірибелерімен жалғасып келеді. 
Сол игі істі қолымнан келгенімше 
атқарудамын. Тамыз айынан бе
рі «Балаларды мектепке дайын
даймыз» акциясында 250ге 
жуық баланы мектепке қажетті 
құ  ралжабдықтармен қамта ма
сыз еттім. Одан бөлек Арыс қала
сын да болған апаттан зардан 
шеккендерге он үй тұрғызып 
бердік. Қала берді, Қостанай қа
ласында болған өрттен қинал
ған халыққа, екі фура азықтүлік 
жібердік. Ал күні кеше Өскемен 
қаласындағы жылу істен шыққан 
уақытта 40 миллион теңге қаражат 
жұмсадық. Айталық, жылыту апа
раттары мен төсеніштер жә не 
азықтүлік, қажетті керекжа рақ
тармен қамтамасыз еттік.

– Туған ауылыңызға жиі келіп 
тұрасыз ба? Ауылдағы ағайынға да 
көмек қолын созасыз ба?

– Ауылыма жылына кемі үш
төрт рет ат басын тіреп тұрамын. 
Ағайынтуыспен амандасып, 
ақ сақалдардың басын қосып ас 
беріп, туған жерде, туған үйімде 
аунапқунап қайтатыным бар. 
Ауылда 70ке жуық отбасыға 
ай сайын көмек көрсетіп тұра
мын. Мешіт имамымен үнемі 
бай ланыстамын. Айына бірекі 
ірі қара сойып, әлеуметтік жағ
дайы төмен отбасыларға та ра 
тып тұрамыз. Бірнеше үйге қа
жетті көмірін түсіріп бе ру ге 
қар жы бөлемін. Ауыл – қа зақ
тың алтын тамыры. Одан ажы
рап қалуға болмайды деп ой лай
мын. Сондайақ, Хорасан ата 
кесенесінің қасына үлкен қонақ 
үй салынған болатын. Оған да 
қомақты қаражат берілді. Кесене 
жанынан салынып жатқан му
зейге көмектестік. 

– Ізгілікті ниетпен жасаған 
қайырымды іс халықтың атынан 
алғыс болып оралып жатыр екен. 
Мақтау, марапаттар сіздің жұмы-
сыңызға шабыт бере ме?

– Еліміздің ұлттық мерекесі 
– Республика күні Мемлекет 
басшысының Жарлығымен «Құр
мет» орденімен марапаттал дым, 
«Алғыс хат» алдым. 

Бұл мен үшін үлкен мәртебе. 
Әрі қарай осы қалпымнан таймай 
жұмысымды жалғастыра беремін. 

Әңгімелескен
Әсел РЗАЕВА,

журналист

Өнегелі де өнімді істердің басы-
қасында жүрген айтулы азамат Сабыржан 
Зайнидинов – әлеуметтің ойындағыны 
байқап қана қоймай, оны шешудің сан 
алуан жолын қарастырып, ұтымды 
қарекет танытып жүрген азамат. Ол 
онға жуық кәсіптің басын біріктіріп, үлкен 
корпорацияны  басқарып отыр. Бүгінде 
әңгіме желісі кәсіп, мамандыққа бағдар 
туралы өрбімек. 

«БИЗНЕС – 
қағидалардан тұратын 
қызық ойын»

Сыбайлас жемқорлыққа 
қар сы ісқимыл туралы заңда 
сыбайлас жемқорлықпен күре су 
мемлекеттік органдар басшы
ларының, ел азаматтарының 
міндеті екені атап көрсетілді. 
Бұл заң азаматтардың құқық
тары мен бостандықтарын қор
ғауға, сыбайлас жемқорлық 
кө ріністерінен туындайтын қа
уіпқатерден еліміздің ұлттық 

қауіпсіздігін қамтамасыз етуге, 
жемқорлыққа қатысты құқық 
бұзушылықтың алдын алуға 
бағытталған. Жемқорлықтың 
жо лына батыл тоқсауыл қойып, 
олардың зардаптарын жою жә
не мүдделілерді жауапқа тар ту 
– бүгінгі күннің ең басты мін
деттерінің бірі. 

Қазір қоғамдағы келеңсіз 
әдеттің жолын кесіп, жоюға ба

ғытталған көптеген ісшаралар 
қолға алынып, жүзеге асырылып 
жатыр. Осындай келеңсіз құбы
лыстармен бітіспес күрес жүргізу 
тек сот, құқық қорғау немесе 
мемлекеттік органдардың мін
деті емес, барлық ұлтжанды аза
маттардың парызы болуға тиіс. 
Қоғамды жегідей жеген қауіпті 
індетпен көп болып күресуіміз 
керек әрі оны еліміздің барлық 
азаматтарының азаматтық 
борышы деп түсінуіміз қажет. 

Бауыржан ДЕМЕУ,
Қызылорда қаласы 

№4 өрт сөндіру бөлімінің 
қарауыл бастығы, азаматтық 

қорғау лейтенанты 

Күрес толастамау керек
«Сыбайлас жемқорлық» ұғымының өзі ұзақ 

уақыт бойы экономистер, саясаттанушылар, 
социологтар және басқа да қоғамтанушылардың 

қызу пікірталасының өзегіне айналды. Онымен 
күресуде әр мемлекет әртүрлі әдіс қолданады. 

Біздің елімізде де барынша жолға қойылған. 

ЕҢБЕК АДАМЫ

Сондай қолы алтын 
шебер Гүлмира  Сариева 
1987 жылы тігін фабрика
сында алғаш еңбек жолын 
бастаған. Ол кезде 16 жаста 
еді. Фабрика қазіргі «Жай
на» сауда орталығының 
ғи маратында болыпты. 
Онда  дәрігерлерге ар нал
ған халат тігілетін. Тоқ
саныншы жылдардың ба
сында бұл мекеме жабылып 
қалды.  Тігінші тұрмысқа 
шығып, балалы болған 
кезде де сүйікті ісінен 
қол үзбейді. Үйде отырып 
көрпеше, жастық тысын 
жаңартып, түскен тапсы
рыстарды орындайды.  Он 
жылдан астам уақыт «Озық» 
мекемесінде тігінші бо
лып жұмыс істеді. Арнайы 
киімдер тігетін мекемеде 
жақсы жұмыс істегендіктен, 
шебер дәрежесіне дейін 
көтеріледі. Оны өңдеп, 
пішіп, одан қолғап, бас киім 
тігеді. Теріні арнайы «Скор
няк» деген машинамен тік
песе, қатты болғандықтан 
икемдеу оңай іс емес. Алай
да тері илейтін арнайы ма
ман болмағандықтан, бұл 
жердегі жұмыстан шығуына 
тура келді. 

Тәжірибелі ісмер  ескі 
«Подольский» тігін маш
инасымен жеке кәсібін ба
стауды ұйғарады. Әдетте 
кәсіп ашатындар банктен 
несие алады. Бірақ Гүлмира 
Жолдыбайқызы өзінің іс
керлігіне сенді, сүйікті ісін 
кәсіп көзіне айналдырды. 
Бүгінде 6 адамды жұмыспен 
қамтып, түскен пайдадан 
соңғы үлгідегі тігін маши
наларын алды. Қаладағы 
ең мықты өнер ордалары
мен байланыс орнатып, ар
тисттердің киімдерін тігеді. 

– Тігін дегеніміз – тұнып 
тұрған математика. Себебі, 
дәлдік, есеп, теңдік керек. 
Жастайымнан тігін ма
шинасына отырдым. Қа
зіргідей барлығы автомат 
емес, қолмен бірге аяғымыз 
да қатар қимылдайды. Тап
сырыс көбейген уақытта 
түннің бір мезгіліне дейін 
отырамын. Тіпті санау
лы күнде үлкен ісшараға 
қатысатын 400 адамның 
тапсырысын орындаған 

кездер де болды. «Озық» 
мекемесінде жүргенімде бас 
киім тігуді үйреніп алғаным 
бар еді. Сол көргенбілгенім 
қазір өзімнің керегіме жарап 
жатыр. Бізде бас киім тігетін 
мамандар аз. Құқық қорғау 
органдарының арнайы фор
масын, бас киімін, кителін 
де тапсырыс берушілердің 
өтінішімен тігіп береміз. 
Өйткені, бұл сала қыз
меткерлерінің киімін Шым
кенттің тігіншілері тігеді. 
Алайда оның сапасына 
көңілі толмайтындар көп. 
Біздің тігіншілерге әкеліп, 
қайтадан жөндетіп ала
ды. Сонымен бірге ұлттық 
киімге сұраныс жоғары 
болғандықтан, қазақы ою
өрнекпен көмкерілген бас 
киім, көйлек, қамзол ті
геміз. Болашақта осындай 
киімдерді жалға беретін 
бір бөлме ашып, ерекше 
стильде, қазақы нақыштағы 
өнімдерді көпшілік назары
на ұсынамыз, – дейді ол. 

Жеңіл өнеркәсіптің да
муына үлес қосқан тігінші 
қажетті құралжабдықтар 
мен тауар, ине, жіптердің 
барлығын сырттан алды
ратынын айтып қалды. 
Өйткені бізде олардың 
бағасы біріншіден, қымбат 
болса, екіншіден, сапа
сы жағынан ақсап жата
ды.  Алдағы уақытта кіш
кентайлар киетін бодиді 
бірнеше есе қымбат бағаға 
сатып алғанша, оны өзі 
тігіп, сатылымға шығаруды 
жоспарлауда. Шынында 
бүгінде балалардың киімі 
қымбат. Оны өзімізде тігіп, 
сату екі есе арзанға түседі 
екен. Бұрынғы тігін фаб
рикасынан мол тәжірибе 
жинаған шебер болашақта 
киімдерді сызба реттілігімен 
шығаруды ойластыруда. 

Ешкімге қол жаймай, 
тынымсыз еңбек ету арқылы 
үлкен жетістікке жеткен 
Гүлмира апайдың ісіне 
сүйсініп қайттық. Өмірге 
екі ұл, екі қыз әкеліп, не
мере сүйіп отырған жанның 
еңбеккештігі өзгелерге үлгі 
боларлықтай. 

Суретті түсірген 
Нұрболат НҰРЖАУБАЙ

Тігін – тұнып 
тұрған 
математика

Ертеден өзінің өміршеңдігін жоймай келе жатқан 
мамандықтың түрі – тігіншілік. Мұны біреулер өнер 

десе, енді бірі шығармашылық жұмыс ретінде 
қарайды. Екеуіне де келісуге болады. Себебі тігін 

тігу үшін де ептілік, үйлесім, шеберлік, шыдам керек. 
Қарапайым ғана мысал, түймең түсіп қалса, оны кез-

келген адам ине мен жіпті сабақтап іле салады. Бірақ 
нағыз маманның қолынан шыққан дүние бәрібір көзге 

әдемі көрініп тұрады. 

Sb
Айсәуле ҚАРАПАЕВА,
«Сыр бойы»

Тарихитағылымды, терең 
ойлы қойылымды театрдың 
жаңа белесі деуге болады. 
Жас өнер ұжымы бұған дейін 
көрерменін «Алғашқы махаб
бат» комедиясы, «Қыз қас
қыр» қасіретнамасы, «Неге?» 
трагедиясы, «Қалың елім, 
қазағым, қайран жұр тым...» 
трагифарс спек таклі, «Оты
рардың жасыны» тарихи 
дра масы, «Ұлар дың дауы
сы» поэ  зия лық  қо йылымы 
секілді спек такльдерімен 
қуант қан еді.

Түрлі тақырыптарға, ба
тыл ізденістерге жиі баратын 
ұжым бұл жолы Сыр сахна
сына алғаш рет антик дәуірді 
алып шықты. «Олимптің 
күйреуі» – башқұрт жазу
шысы Флюр Галимовтың 
трагедиялардан тұратын 
дра    малық трилогиясының 
бірінші бөлімі. Спектакльдің 
режиссері – Оңталап Нұр
маханов.

Қойылымнан Олимп құ
дай ларының мінезқұлқы 
адамдардан да жаман екені 
көрінеді. Құдай аты бола 
тұра әрбірі алдапарбаудан, 

қызғаныш пен көреалмау
шы лықтан, кек қуу мен өш
пенділіктен аса алмайды. 
Кейіпкерлердің арасында 
өрбитін осындай небір шие
леністі оқиғаларға толы 
қойылымдағы желілер өз кө
рер  менін әсте бейжай қал
дыра қоймайды.

Аспан құдайы бола тұра 
жүздеген некесіз баласын 
алиментсіз қалдырған Зевстің 
тойымсыз нәпсісі көптеген 
тағдырлардың күйреуіне се
беп болады. Ал құдайлардың 
патшайымы Гера күйеуі Зевс
пен көңілдес жас ханымдар
дан кек алудан аса алмайды. 
Осылай әйелдің де, құдайдың 
да қадірқасиетін ұмытып 
кетеді. 

Құдайлар қайдағы жоқ 
алтын алмаға бола Троядағы 
соғысты бастап, көптеген 
адамның өмірі қиылады. Енді 
бірде әйел құдайлар «Элла
да сұлуы» атанғысы келіп 
жанжалдасып, нәтижесінде 
адамдар ондаған жылдар 
бойы бірбірімен соғысады. 
Ал күн құдайы Аполлон мен 
аңшылық құдайы Артеми
да анасы артық сөз айтқаны 

үшін он төрт баланы оққа 
байлайды.

Қойылымда құдайлардың 
осы қылмыстары, «пенде ші
ліктері» көрінеді. Барлығы 
Зевске жағынумен, мағынасыз 
ойынтоймен күнін өткізіп 
жатады. Құдайлар мекеніне 
сай етіп сахнаны көркемдеуге 
деген талғампаздық та қойы
лымның сценографиясынан 
көрініп тұрды. Сол сияқты 
спектакльді қою барысында 
режиссердің шығармашылық 
топтағы суретшіге, сахна сай
ысын дайындаушыға талап 
қоя білетіні анық аңғарылды. 
Сценографияда аспан мен 
жер арасын жалғап тұрған 
шынжыр арқылы жасаған 
көріністер шынында да оқиға 

желісін аша түсетін ұтымды 
шешім болып шыққан.

Осы уақытта адамдарды 
қорғауға, оларға көмектесуге 
тырысқаны үшін қамауға 
түсіп, отыз жыл азап көрген 
Прометей босап шығады. 
Аңыздардың біріне сәйкес, 
ол балшықтан адамзатты жа
ратқан. Құдай лардың ке
сірінен азап шеккенін көріп, 
адамдарға Олимптегі отты 
берген.

Қиялдан туған грек ми
фінде қараңғылықтағы адам
дарға жарық сипатты от 
әкелетін титан Прометей 
отыз жыл бұғауда жатып, 
ақыры жария болған шындық 
сияқты әсер қалдырады. Ол 
қиянатқа шағымданар ешкімі 
жоқ адамдардың мұңын ай
тып, құдайлардың барлық 
қылмысын әшкерелейді. 
Ақы ры ақиқат жеңіп шығып, 
Олимп әміршісін тағынан 
құлатады.

Қойылым ерте дүниедегі 
грек мифін еске салып, жады
да жаңғыртқанымен, маз мұны 
жағынан мүлде бөлек туын
ды. Бұл ретте спек такльдің 
режиссері, ҚР Мә дениет 

қай раткері Оңталап Нұр ма
хановтың адамзат дамуының 
басты белестерін бейнелейтін 
шығарманы қазақша сөй
летумен шектелмей, сол ар
қылы қазіргі қоғамның бей
несін көрсете білгенін айта 
кеткен жөн. 

Театрдың талантты ак
терлары – Мұхамедхан Али
ханов, Айша Әбдірахман, 
Ілияс Өтетілеу, Нұрдәулет 
Баймахан, Қарлығаш Қонақ, 
Нұрдәулет Әбдіқаппар, Мақ
сат Серіковтер орындауында 
құдайлар тұлғасы өте жақсы 
ашылған, кейбір сипаттары 
шебер сомдалған. Біренсаран 
түйткілдеріне қа рамастан, 
премьера сәтті қойылған 
деп сеніммен айтуға болады. 
Бір сөзбен айтқанда, пре
мьера қазақ сахнасына тағы 
бір жақсы жаңалық болып 
қосылып отыр.

Құдайлар пантеонының 
атмосферасын көрерменге на
нымды көрсетуде музыкамен 
көркемдеген ҚР Мәдениет 
саласының үздігі, композитор 
Сәбит Ұлықпанұлының, ба
летмейстер, белгілі хореограф 
Ақмарал Қойшығұлованың 
зор үлес қосқанын байқауға 
болады.

Жалпы, жаңа қойылымды 
көрермен жылы қабылдады 
 деуге болады. Театр үшін 
премьера – қашанда үлкен 
жаңалық десек те, антик 
дәуірдің, грек мифо ло
гиясының Сыр елінде сах
налануы өңірдің рухани өмі
ріндегі үлкен оқиға.

Премьерадан соң ҚР 
Президентінің кеңесшісі Мә
лік Отарбаев өнерлі жас тарға 
Мемлекет басшысы арт қан 
сенімін жүрекжарды тіле
гімен жеткізіп, алғыс білдірді. 
Қойылымға жоғары бағасын 
берді.

– Сыр елі – қазақтың 
қаймағы бұзылмаған жер. 
Осындай қасиетті топырақта 
жастарымыз жалпы қоғам
дағы, елдегі, тіпті адамзат 
тарихында мәні зор, терең 
тақырыпты тамаша жеткізіп, 
бізді тәнті етіп отыр, – деді 
Мәлік Отарбаев.

Сондайақ, облыс әкімінің 
орынбасары Нұрымбет Сақ
тағанов театр труппасы
на ерекше спектакль үшін 
ризашылық білдірді.

«ОЛИМПТІҢ КҮЙРЕУІ»: 
Грек мифіндегі қазіргі 
қоғам бейнесі

1-бет

Т.ЖҮРГЕНОВ – 125

«Темір Нарком» 
атанған Темірбек 

Жүргенов –  Қазақстан 
мен Орта Азия 

республикаларындағы 
оқу-ағарту, мәдениет 

және әдебиет саласының 
өркендеуіне өлшеусіз 

үлес қосқан көрнекті 
мемлекет және 

қоғам қайраткері, 
сыншы-көсемсөзші. 

Биыл Алаштың асыл 
азаматының туғанына 125 

жыл толып отыр.

Осыған орай  облыстық 
тарихиөлкетану музейінде 
«Тарих. Тағдыр. Тұлға» тақы
ры бындағы көрменің ашылу 
салтанаты өтті. Оған облыс
тық мәдениет және спорт 
бас қар масының басшысы 
Мира Қазбекова, «Темірбек 
Қараұлы Жүргенов» қоғамдық 
қорының төрағасы Сәпен 
Аңсатов қа тысып, сөз сөйледі. 
Сонымен қатар жиынға еңбек 
ардагерлері, ЖОО тарихшы 
ғалымдары мен оқытушылар, 
жергілікті өлке танушылар,  
БАҚ өкілдері қа тысты.

Ісшара Н.Бекежанов 
атын дағы облыстық қазақ 

ака  де мия лық музыкалық 
драма театры артистерінің 
орын дауындағы «Нар ком 
Жүр генов» драмасының үзін
ді сімен басталды. 

– Темірбек Қараұлы 
– хал қымыздың рухани
мәдени, оқубілім сала
сын әрқилы заман мен сая
си жүйе жағдайында өрге 
сүйреген қайраткер. Қазақ 
елінің болашағы жолын
да тағдыр талайына қарсы 
тұрған күрескер. Ол қазақ 
өнерінің қанат жаюына еңбек 
етті. Белгілі өнер майталма
ны Құрманбек Жандарбеков: 

«Біз оны қазақ театрының 
атасы ретінде білеміз. Біз оны 
қазақ өнері мен әдебиетінің 
білімдары ретінде тани
мыз. Біз оны Қазақстандағы 
оқуағарту ісінің талмас жа
нашыры ретінде білеміз» 
деп баға берген екен. Оның 
ісі, атқарған қызметі, хал
қының болашағына сіңірген 
қалтқысыз еңбегі, оқуағарту 
саласында жазған құнды 
дүниелері жоғары  баға
сын алды. Себебі, оның 
өнегелі өмірі, еліне деген 
сүйіспеншілігі – бүгінгі ұр пақ 
үшін  Отанға қызмет етудің 

жарқын үлгісі, – деді Мира 
Жомартқызы. 

Жалпы көрме 4 бөлімнен 
тұрады. Темірбек Жүргеновтің 
отбасылық өмірі, қызметі мен 
ұстазы Тұрмағанбет Ізтілеу
ұлының шығармалары, мұ
ралары қойылған. Музей 
қорындағы 60қа жуық фото
сурет пен архив  құжаттары, 
кітаптар, ХХ ғасырдың 30 
жылдарында зиялы қауым 
өкілдері  пайдаланған заттай 
экспонаттар бар. 

– 2023 жыл түркі елдерінде 
«Жүргенов жылы» деп жария
ланды. Жүргеновтің Орта Азия 
елдері, қазақ елінің болашағы 
жолында жасаған жанкешті 
еңбегін әр қазақ білуі міндетті. 
Бүгінгі көрменің маңызы 
зор. Биыл мерейтой ая
сында кең көлемде ғылыми 
конференциялар, ақындар 
айтысы, жыр мүшәйрасы өт
кізілмек. Темірбек –  Отанды  
шексіз  сүюдің хас үл гісін 
көрсетіп кеткен тұлға. Қазақ 
руханиятының шырақ шы
сындай мәңгілік биігін қа
лыптастырып кеткен аза
мат. Оның жарқын бейнесі 
тәуелсіз еліміздің көгінде 
мәңгілік жарқырап тұрады, – 
деді қоғамдық қор төрағасы 
Сәпен  Аңсатов.

ТАРИХ. ТАҒДЫР. ТҰЛҒА

Sb
Тұрар БЕКМЫРЗАЕВ,
«Сыр бойы»


